
Réamhrá 

Tá an-áthas orainn fáilte a chur roimh an gCreat Straitéiseach Náisiúnta seo um Threoir 

ar feadh an tSaoil agus roimh an bPlean Gníomhaíochta Straitéiseach a ghabhann leis 

(2024-2030). 

Is féidir le treoir difríocht shuntasach agus dhearfach a dhéanamh do shaol daoine 

aonair. Tacaíonn an treoir le daoine aonair cinntí éifeachtacha, machnamhacha, 

iomlánaíocha agus eolasacha a dhéanamh faoina dtodhchaí. Nuair a thacaítear le 

daoine aonair ar an mbealach seo, tugtar de chumhacht dóibh a lánacmhainneacht a 

bhaint amach, rud a fhágann go bhfuil go leor buntáistí dearfacha ann dóibh féin agus 

dóibh siúd timpeall orthu. Cé go bhfuil treoir, de réir sainmhínithe, dírithe ar an duine, 

cuireann sé le sochair charnacha agus chumaisc ar scála níos mó. Is féidir le treoir 

pobail a chothú, an geilleagar a neartú agus a chothú agus cur le sochaí níos 

comhtháite atá ag tarraingt le chéile do chách.  

Aithnítear sa Chreat Straitéiseach Náisiúnta seo um Threoir ar feadh an tSaoil go 

bhféadfadh daoine aonair tairbhe a bhaint as rochtain ar threoir, arna seachadadh ar 

bhealaí éagsúla, chun freastal ar riachtanais aonair ar feadh a saolré, beag beann ar a 

gcás, ar a dtaithí roimh ré, ar leibhéal an oideachais agus ar thosca eile. Tá daonra na 

hÉireann ag fás, agus ag an am céanna, tá geilleagar na hÉireann ag feidhmiú go láidir. 

Braitheann ár n-inbhuanaitheacht eacnamaíoch agus ár bhfolláine shochaíoch ar an 

Treoir is fearr is féidir a sholáthar maidir le hoideachas, oiliúint agus deiseanna gairme. 

Soláthraíonn treoir nasc cabhrach idir daoine aonair agus deiseanna, ag nascadh 

daoine aonair de gach aois go neamhchlaonta leis na deiseanna seo agus ag tacú leo  

i ngach gné dá gcinnteoireacht. 

Cé go bhfuil seirbhísí treorach ar an bhfód le fada an lá i gcomhthéacs na hÉireann, 

soláthraíonn an creat straitéiseach náisiúnta seo fís d'ailíniú comhfhiosach, córasach 

seirbhísí ar fud na n-earnálacha go léir, ar feadh contanaim, ag aithint éagsúlacht na 

dtacaíochtaí a theastaíonn ag céimeanna éagsúla oideachais agus turais ghairme.  

Dá bhrí sin, éascóidh an creat straitéiseach seo soláthar treorach níos feiceálaí, níos 

inrochtana, níos cuíchóirithe agus níos comhlántaí ar fud na hÉireann.  

Déanann an creat seo agus an Plean Gníomhaíochta Straitéiseach a ghabhann leis  

seo cúrsa do threoir ar feadh an tsaoil a chíoradh thar thréimhse seacht mbliana,  

2024-2030. Tá an creat agus an plean gníomhaíochta bunaithe ar chomhairliúchán 

náisiúnta fairsing cuimsitheach le páirtithe leasmhara (Roinn Oideachais, 2023) chomh 

maith le torthaí agus moltaí Athbhreithniú Indecon ar Threoir Ghairme (2019) agus 

Athbhreithniú OECD ar an Straitéis Náisiúnta Scileanna (2023). Thacaigh grúpa 

comhairleach freisin le forbairt an chreata seo. Cinnteoidh an meascán seo de ghuth na 

bpáirtithe leasmhara agus de thaighde comhaimseartha lena n-áirítear, go háirithe, an 

comhairliúchán fairsing le raon leathan páirtithe leasmhara agus an taighde a bhí mar 

bhonn agus mar thaca ag ullmhú Athbhreithniú OECD ar Straitéis Náisiúnta Scileanna 

na hÉireann conair dhea-shainithe dhaingean chun treoir ar feadh an tsaoil a fheabhsú 

in Éirinn.  

Ní dhéanaimid beag is fiú de na dúshláin a bhaineann le creat straitéiseach náisiúnta  

agus Plean Gníomhaíochta Straitéiseach a phleanáil, a bhainistiú agus a chur i 

bhfeidhm. Déanfaidh cur chuige tras-rialtasach i leith soláthair um threoir ar feadh an 

tsaoil dul chun cinn réamhghníomhach agus cuirfidh sé gníomhartha straitéiseacha 

soiléire i bhfeidhm chun an fhís a leagtar amach sna foilseacháin seo a bhaint amach. 

Le chéile, cinnteoimid go leanfaidh an córas um threoir ar feadh an tsaoil in Éirinn ag 

freastal ar dhaoine aonair agus ar an tsochaí agus go gcuirfidh sé le hinbhuanaitheacht 

eacnamaíoch, shóisialta agus chomhshaoil ar feadh ré an chreata seo agus i bhfad 

amach romhainn.  

    
 

 
 
 
 
 
 
 

 
 
 
 
  

  

An tAire Oideachais  

Norma Foley 
An tAire Breisoideachais agus 
Ardoideachais, Taighde, 
Nuálaíochta agus Eolaíochta                               
Simon Harris  

 

https://www.gov.ie/ga/foilsiuchan/b847d-comhairliuchan-naisiunta-ar-chreat-straiteiseach-um-threoir-ar-feadh-an-tsaoil-tuairisc-ar-na-priomhtheachtaireachtai-a-thainig-chun-cinn-lunasa-2023/

Achoimre fheidhmeach 

Is sprioc shuntasach é foilsiú Chreat Straitéiseach Náisiúnta um Threoir ar feadh an 

tSaoil in Éirinn (2024-2030) agus an Phlean Gníomhaíochta Straitéiseach a ghabhann 

leis (2024-2030) do chórais treorach in Éirinn, córais atá ag feidhmiú i roinnt earnálacha 

le blianta fada. Tugann na foilseacháin seo bunús soiléir do chóras náisiúnta um threoir 

ar feadh an tsaoil idir na hearnálacha agus na seirbhísí go léir.  

Is é aidhm an chreata seo fócas agus comhleanúnachas a thabhairt do na seirbhísí 

agus na struchtúir atá ann cheana, go háirithe i scoileanna, san Ardoideachas, sa 

Chóras Breisoideachais agus Ardoideachais, agus i Seirbhísí Treorach d'Aosaigh ar 

príomhthacaíochtaí iad do dhaoine óga agus dóibh siúd atá ag dul isteach sa lucht 

saothair chun cinntí tosaigh a dhéanamh faoina dturais oideachais agus faoina gconairí 

gairme. 

Is í an fhís atá againn ‘córas treorach níos aontaithe’ a bheith againn, rud a ligfidh do 

gach duine rochtain a bheith acu ar threoir chuí, ar ardchaighdeán agus iomlánaíoch ar 

feadh an tsaoil atá ailínithe lena riachtanais ag céimeanna éagsúla dá saol. Cuidíonn 

treoir ar feadh an tsaoil in Éirinn le forbairt phearsanta, shóisialta, oideachais agus 

gairme an duine aonair. Dá réir sin, tá tionchar dearfach aige sin ar fhorbairt 

eacnamaíoch, ar chomhtháthú sóisialta, ar rannpháirtíocht shibhialta agus ar chuimsiú. 

Soláthraíonn an creat seo do threoir ar feadh an tsaoil an fhís agus na cuspóirí do 

chóras treorach, a chruthóidh agus a choinneoidh na coinníollacha maidir le 

rannpháirtíocht iomlán i saol na hoibre agus na foghlama, ionas go dtacófar le daoine 

bláthú agus cur leis ar bhealach a chuireann a dtalainn, a mbuanna, a gcumas agus a 

gcuid inniúlachtaí in iúl. 

Cuirfidh an creat seo bonn tógála ríthábhachtach ar fáil chun bogadh i dtreo scileanna 

agus tacaíochtaí pleanála gairme agus bainistíochta a fhorbairt agus a fheabhsú 

tuilleadh dóibh siúd atá i mbun oibre cheana féin, dóibh siúd atá ag aistriú i lár gairme, 

nó dóibh siúd atá ag pleanáil leas a bhaint as deiseanna foghlama d'fhonn forbairt 

gairme a fheabhsú. Mar a aithníodh i dTuarascáil OECD ar Straitéis Scileanna na 

hÉireann (2023), is cuid ríthábhachtach de bheith ag plé leis an gclár oibre um fhorbairt 

an lucht saothair go mbeadh daoine atá i mbun oibre cheana fein in ann tabhairt faoi 

dheiseanna foghlama agus forbartha dóibh féin go héasca.  

https://www.gov.ie/en/publication/b971d-oecd-skills-strategy-ireland-assessment-and-recommendations/

Aithníodh, trí bhealaí éagsúla, go bhfuil gá le córas neartaithe um threoir ar feadh an 

tsaoil in Éirinn. Mhol Athbhreithniú Indecon ar Threoir Ghairme (2019), mar shampla, 

gur chóir Grúpa um Beartas Náisiúnta a cheapadh chun straitéis chomhleanúnach, 

fhadtéarmach a fhorbairt do threoir ghairme ar feadh an tsaoil. Chuir an t-athbhreithniú 

sin roinnt moltaí ar fáil faoi théamaí éagsúla, lena n-áirítear leasuithe ar shocruithe 

rialachais agus seachadta, agus feabhas a chur ar rannpháirtíocht le fiontar. Mhol 

OECD (2023) freisin gur cheart comhordú ar an treoir ar feadh an tsaoil a neartú chun 

tacú le cur chuige straitéiseach. Ina theannta sin, tháirg Comhairliúchán Náisiúnta um 

Threoir ar feadh an tSaoil in Éirinn (Roinn Oideachais, 2023) sonraí suntasacha ó raon 

leathan páirtithe leasmhara a chuir roinnt príomhtheachtaireachtaí ar fáil maidir le conas 

a d'fhéadfaí córas um threoir ar feadh an tsaoil in Éirinn a dhearadh agus maidir leis na 

príomhthosca a d'fhéadfaí a mheas agus é sin á dhéanamh. Thug grúpa comhairleach 

ina raibh páirtithe leasmhara a dhéanann ionadaíocht ar 12 ghrúpa de pháirtithe 

leasmhara comhairle maidir le gach gné den chreat straitéiseach náisiúnta seo agus 

den Phlean Gníomhaíochta Straitéiseach a ghabhann leis (2024-2030).  

Ag tarraingt ar mholtaí na litríochta agus an taighde i gcoitinne, tugtar cuntas sa Chreat 

Straitéiseach Náisiúnta seo um Threoir ar feadh an tSaoil ar roinnt sainghnéithe den 

chóras reatha i roinnt earnálacha. Tugtar cuntas ann ar fhís shoiléir maidir leis an gcaoi 

ar cheart do threoir ar feadh an tsaoil in Éirinn teacht chun cinn idir 2024 agus 2030. 

Aithnítear ceithre cholún mar phríomhchoincheapa chun bonn eolais a chur faoin 

gconair chun treoir ar feadh an tsaoil a fhorbairt in Éirinn: 

1. Infheictheacht agus feasacht i leith seirbhísí treorach ar feadh an tsaoil agus 

soláthar faisnéise; 

2. Caighdeáin agus cáilíocht ar fud an chórais treorach ar feadh an tsaoil; 

3. Rochtain, cuimsiú agus dearadh uilíoch agus; 

4. Scileanna bainistíochta gairme agus soghluaisteacht gairme ar feadh an tsaoil. 

 

 

 

 

https://www.gov.ie/en/publication/01ce11-indecon-review-of-career-guidance/
https://www.gov.ie/pdf/?file=https://assets.gov.ie/256184/c6e02dad-0790-4a53-8fda-cfe74cd0a7f4.pdf#page=null
https://www.gov.ie/pdf/?file=https://assets.gov.ie/267172/09a5a8f5-137a-4b32-910b-a00179bb2b94.pdf#page=null

Tugann ocht gcuspóir shoiléire faoi na colúin seo treo soiléir don chéad chéim seo de 

chóras um threoir ar feadh an tsaoil (2024-2030) mar seo a leanas: 

1. Comhar agus comhordú a fheabhsú idir iad sin atá freagrach as treoir ar feadh 

an tsaoil, agus deighilt shoiléir freagrachtaí agus comhordú láidir ann; 

2. Feasacht agus rochtain mhéadaithe a chinntiú ar threoir ar feadh an tsaoil chun 

gur féidir cinntí fiúntacha, feasacha agus comhfhiosacha a dhéanamh ar an 

oideachas agus ar ghairmeacha i ndomhan síorathraitheach;  

3. Treoir ar feadh an tsaoil a leabú isteach i saol na hoibre;  

4. Soiléire a mhéadú maidir le caighdeáin agus cáilíocht i dtreoir ar feadh an tsaoil  

5. Tuilleadh forbartha a dhéanamh ar bheartais fhianaisebhunaithe lena gcabhrófar 

le feabhas a chur ar cháilíocht agus tionchar na treorach ar feadh an tsaoil; 

6. Cuimsiú agus cothromas rochtana a chur chun cinn trí threoir ar feadh an tsaoil a 

sholáthar ar bhealach atá bunaithe ar chur chuige um dhearadh uilíoch;  

7. Féachaint lena chinntiú go mbeidh soláthar treorach dírithe i gcónaí ar scileanna 

pleanála agus bainistíochta gairme; agus;  

8. Tacú le soghluaisteacht gairme do dhaoine aonair trí threoir a sholáthar ar fud na 

tréimhse saoil. 

Tá na hocht gcuspóir straitéiseacha mar bhonn eolais ag fís an chreata, rud a  

fhágfaidh go mbeidh córas trasearnála, comhordaithe, uilechuimsitheach, inrochtana, 

deartha go huilíoch agus dírithe ar an duine ar fud na hearnála oideachais chomh maith 

le tacú leis na tacaíochtaí éagsúla atá ag teastáil uathu siúd atá i mbun fostaíochta, ag 

lorg fostaíochta nó ag athrú conairí gairme. Aithnítear agus liostaítear roinnt torthaí faoi 

gach ceann de na ceithre cholún mar phríomhspriocanna atá le baint amach.  

Déanann an Grúpa Beartais Náisiúnta um Threoir ar feadh an tSaoil ionadaíocht ar 

chúig roinn rialtais agus tá gach ceann acu tiomanta don fhís agus do na cuspóirí a 

leagtar amach sa chreat straitéiseach náisiúnta seo agus sa Phlean Gníomhaíochta 

Straitéiseach a ghabhann leis (2024-2030). Leanfaidh obair an Ghrúpa um Beartas 

Náisiúnta, na ranna rialtais agus na seirbhísí réigiúnacha agus áitiúla um threoir de 

bheith lárnach laistigh de thírdhreach um threoir ar feadh an tsaoil. 

Brollach 

Is é an cuspóir atá leis an gCreat Straitéiseach Náisiúnta seo um Threoir ar feadh an 

tSaoil 2024-2030 treo beartais ardleibhéil a sholáthar chun bonn eolais a chur faoi fhís 

mhionsonraithe de threoir ar feadh an tsaoil in Éirinn. Tá sé de chuspóir leis bonn eolais 

a chur faoi ghníomhartha straitéiseacha amach anseo ar leibhéal na roinne rialtais 

aonair chun tacú le tírdhreach um threoir ar feadh an tsaoil in Éirinn atá ag síorathrú. 

Tá an creat seo bunaithe ar bheartas náisiúnta agus idirnáisiúnta agus tá taighde 

náisiúnta agus idirnáisiúnta mar bhonn eolais aige. Cuimsíonn sé dearcthaí agus fís na 

bpáirtithe leasmhara iomadúla a chuir leis an bpróiseas deartha trí chomhairliúchán 

náisiúnta fairsing agus cuimsitheach. Cuirtear príomhtheachtaireachtaí a bhaineann leis 

an gcomhairliúchán náisiúnta i láthair i dtuarascáil mhionsonraithe ar leith (Roinn 

Oideachais, 2023).  

 

Le patrúin oibre atá ag athrú i ndomhan atá ag éirí níos domhandaithe agus níos digití, 

éilítear go bhfoghlaimíonn daoine aonair, go ndéanann siad breisoiliúint agus athoiliúint 

ar feadh a saoil. Éascaíonn an treoir do dhaoine a roghanna oideachais, oiliúna, gairme, 

pearsanta, sóisialta agus saoil féin a bhainistiú, ionas go bhféadfaidís a 

lánacmhainneacht a bhaint amach agus ar an gcaoi sin cur le sochaí níos fearr a 

fhorbairt (Fóram Náisiúnta um Threoir, 2007).  

Le roinnt mhaith blianta anuas, tá méadú suntasach tagtha ar an méid rannpháirtíochta 

san oideachas treasach in Éirinn. Bhí ról lárnach aige seo i soláthar scileanna agus 

tallainn a bhfuil bunús ríthábhachtach acu i bhforbairt gheilleagrach na hÉireann. In 

éineacht leis na tosca déimeagrafacha a spreag an fás seo, tá na treochtaí 

socheolaíocha agus cultúrtha atá fabhrach don ardoideachas, agus go háirithe iontráil 

dhíreach chuig cláir chéime fhochéime Leibhéal 8, casta, tá cúiseanna éagsúla leo agus 

tá neart fianaise fúthu. Tá eolas agus taighde forleathan ann faoi na tairbhí agus an 

luach do gach duine aonair, don tsochaí, don lucht saothair agus don gheilleagar ó 

phróifíl rannpháirtíochta níos cothroime ar fud na ngnéithe éagsúla go léir den 

oideachas treasach. Cinnteoidh treoir éifeachtach go mbeidh daoine aonair ar an eolas 

faoi na conairí go léir amach rompu, lena n-áirítear breisoideachas agus ardoideachas, 

oiliúint agus roghanna atá ar fáil i saol na hoibre. Is féidir leis seo cabhrú le daoine 

aonair roghanna eolasacha machnamhacha a dhéanamh le tionchar dearfach don duine 

https://www.gov.ie/pdf/?file=https://assets.gov.ie/267172/09a5a8f5-137a-4b32-910b-a00179bb2b94.pdf#page=null
https://www.gov.ie/pdf/?file=https://assets.gov.ie/267172/09a5a8f5-137a-4b32-910b-a00179bb2b94.pdf#page=null
https://zuov.gov.rs/wp-content/uploads/2018/01/04-NGF_Guidance_for_Life-Ireland.pdf

aonair, chomh maith le haistriú níos fearr idir céimeanna agus laghdú ar na rátaí ag a 

mbíonn daoine ag fágáil na hoibre go náisiúnta.  

Tá an tírdhreach um threoir in Éirinn éagsúil mar go bhfuil réimse leathan earnálacha, 

gníomhaithe agus páirtithe leasmhara i gceist. Cuirtear treoir san oideachas ar fáil go 

náisiúnta trí mhaoiniú stáit don iar-bhunoideachas, don Bhreisoideachas agus Oiliúint 

agus don Ardoideachas. Tá éagsúlacht ar leith ag baint leis an treoir i suíomhanna 

neamh-oideachais toisc go bhfreagraíonn sé d'éagsúlacht leathan riachtanas agus, dá 

réir sin, soláthraítear é trí roinnt gníomhaireachtaí agus institiúidí státmhaoinithe agus 

líon cleachtóirí poiblí agus príobháideacha atá ag méadú. Cruthaíonn an tírdhreach 

éagsúil dúshláin áirithe maidir le creat straitéiseach náisiúnta éifeachtach, 

comhleanúnach a chur ar fáil. Dá réir sin, i mí Eanáir 2022, bhunaigh an tAire 

Oideachais, Norma Foley, TD, an Grúpa Beartais Náisiúnta um threoir ar feadh an tsaoil 

ina bhfuil cúig roinn rialtais:  

 

 An Roinn Oideachais; 

 An Roinn Breisoideachais agus Ardoideachais, Taighde, Nuálaíochta agus  
Eolaíochta; 

 An Roinn Leanaí, Comhionannais, Míchumais, Lánpháirtíochta agus Óige; 

 An Roinn Coimirce Sóisialaí agus; 

 An Roinn Fiontar, Trádála agus Fostaíochta.  
 

Soláthraíonn gach roinn a ndéantar ionadaíocht uirthi léargas faoi leith agus tá sí 

tiomanta do chomhoibriú chun an fhís a leagtar amach sa chreat seo a bhaint amach. 

Bunaíodh grúpa comhairleach um threoir ar feadh an tsaoil in 2023. Tá an grúpa 

comhairleach comhdhéanta de phríomhpháirtithe leasmhara a dhéanann ionadaíocht ar 

12 eagraíocht atá liostaithe in Aguisín 3. Chuir gach ball den ghrúpa comhairleach eolas 

agus scileanna faoi leith ar fáil ó gach earnáil a bhfuil ionadaíocht acu laistigh den 

tírdhreach um threoir ar feadh an tsaoil. Thug an grúpa comhairleach comhairle ar gach 

gné den chreat straitéiseach náisiúnta seo agus den Phlean Gníomhaíochta 

Straitéiseach a ghabhann leis (2024-2030) agus bhí oifigeach sinsearach ón Roinn 

Oideachais ina chathaoirleach air.  

Cuid a haon: treoir in Éirinn 

Réamhrá  

Níl aon tuiscint agus úsáid uilíoch nó chomhsheasmhach le feiceáil ar ‘treoir’ mar 

théarma oibre i measc páirtithe leasmhara (Roinn Oideachas, 2023). Cé go bhfuil 

sainmhínithe náisiúnta agus idirnáisiúnta ar threoir ann agus go bhfuil siad leagtha 

amach thíos, tá sé ríthábhachtach comhthuiscint ar threoir a fhorbairt ar an gcéad dul 

síos. Is ansin amháin is féidir córas náisiúnta um threoir ar feadh an tsaoil atá 

éifeachtach agus fiúntach a bhunú. 

D'fhonn cuntas a sholáthar ar threoir chomhaimseartha in Éirinn, déantar cur síos gairid 

sa chuid seo ar struchtúr na treorach i ngach earnáil. Soláthraíonn gach earnáil treoir de 

réir an phobail a dtacaíonn sí leis. Faigheann gach pobal tacaíocht ó réimse daoine 

gairmiúla. Dá réir sin, díol suntais is ea chomh fairsing is atá an soláthar treorach in 

Éirinn an lae inniu. Tá cur chuige straitéiseach náisiúnta um threoir ar feadh an tsaoil a 

bhaineann le roinnt ranna rialtais tráthúil agus cuí araon. 

Is le cur chuige cuimsitheach i leith na seirbhísí atá ann cheana féin sa spás seo, agus 

an laghdú ar scoilteadh sa chóras, go mbeidh bunchloch ann ar ar féidir tuilleadh 

forbairtí a dhéanamh. Trí chur chuige comhroinnte cinntitheach a bhaint amach, beifear 

in ann leanúint leis an tacaíocht shuntasach a thairgtear do scoláirí ag leibhéal na scoile 

i ndiaidh na scoile, go háirithe dóibh siúd is mó a bhfuil an tacaíocht sin de dhíth orthu, 

lena n-áirítear daoine aonair faoi mhíchumas agus iad siúd atá faoi mhíbhuntáiste 

socheacnamaíoch. 

Treoir a shainiú  

Go bunúsach, is é atá i gceist leis an treoir ná:  

“próiseas leanúnach a chuireann ar chumas daoine aonair ag aois ar bith agus ag 
pointe ar bith ina saol a gcumas, a n-inniúlachtaí agus a leasanna a aithint, cinntí 
oideachais, oiliúna agus gairme a dhéanamh agus a gconairí saoil aonair a 
bhainistiú san fhoghlaim, san obair agus i suíomhanna eile ina bhfoghlaimítear 
agus/nó ina n-úsáidtear na cumais agus na hinniúlachtaí sin. Clúdaíonn treoir raon 
gníomhaíochtaí aonair agus comhchoiteanna a bhaineann le faisnéis a thabhairt, 
comhairleoireacht, measúnú inniúlachta, tacaíocht, agus teagasc scileanna 
cinnteoireachta agus bainistíochta gairme ”          
(Rún Chomhairle an AE, 2008).  
 

https://www.gov.ie/pdf/?file=https://assets.gov.ie/267172/09a5a8f5-137a-4b32-910b-a00179bb2b94.pdf#page=null
https://www.consilium.europa.eu/ueDocs/cms_Data/docs/pressData/en/educ/104236.pdf

Tá soláthar treorach in Éirinn tagtha chun cinn chun gach pobal agus éiteas ina 

bhfeidhmíonn sé a chomhlánú.  

I gcomhthéacs aosach, sainmhínítear an Treoir mar phróiseas a éascaíonn daoine:  

“a roghanna oideachais, oiliúna, gairme, pearsanta, sóisialta, agus saoil féin a 
bhainistiú ionas go sroichfidh siad a lánacmhainneacht agus go gcuirfidh siad le 
sochaí níos fearr a fhorbairt”   
(Fóram Náisiúnta Treorach, 2007; lch. 6). 
 
 

Tá ról na treorach ríthábhachtach maidir le daoine aonair de gach aois a chumasú leis 

na huirlisí chun a ngairmeacha beatha agus a dturais foghlama féin a phleanáil agus a 

bhainistiú agus chun na tacaíochtaí is fearr a fhreastalaíonn ar a riachtanais aonair a 

chinntiú. 

Ag an leibhéal iarbhunscoile, is gníomhaíocht scoile uile í an Treoir agus tagraíonn sí 

do: 

“réimse eispéireas foghlama a chuirtear ar fáil i seicheamh forbartha, a 

chabhraíonn le mic léinn scileanna féinbhainistíochta a fhorbairt a mbeidh roghanna 

agus cinntí éifeachtacha faoina saol mar thoradh orthu” (An Roinn Oideachais agus 

Eolaíochta, 2005 lch4). 

Beag beann ar an earnáil nó ar an gcineál soláthair treorach atá i gceist, tá treoir dírithe 

ar an duine. Mar shampla, cuirtear treoir fhiúntach ar fáil nuair a bhíonn sé bunaithe ar 

fheasacht ar dhéimeagrafaic athraitheach na ndaoine sna ceantair a bhfreastalaítear 

orthu, amhail éagsúlacht mhéadaithe an daonra agus líon méadaithe na ndaoine faoi 

mhíchumas. 

Tacaíocht speisialaithe is ea treoirchomhairleoireacht a chuirtear ar fáil i scoileanna, sa 

chóras oideachais threasaigh agus in áiteanna eile laistigh de sholáthar níos leithne na 

treorach ar feadh an tsaoil. Tagraíonn sé don tacaíocht dhíreach a chuireann 

comhairleoir treorach atá cáilithe go cuí ar fáil do dhuine aonair nó do ghrúpa daoine 

aonair. Téann treoirchomhairleoirí faoi oiliúint shonrach shainithe agus tá siad cáilithe 

chun tacú le daoine aonair agus iad a éascú le cinntí a dhéanamh, roghanna saoil agus 

folláine a chur chun cinn. Ina theannta sin, téann comhairleoirí treorach i mbun go leor 

gníomhaíochtaí ardoilte comhairlithe treorach chun cinnteoireacht agus forbairt 

phearsanta a éascú do dhuine aonair agus chun tacú le roghanna pearsanta, sóisialta, 

oideachais agus gairme. Tá treoirchomhairleoireacht dírithe ar an duine, iomlánaíoch ó 

thaobh nádúir de agus cuimsíonn sí gnéithe oideachais, gairme agus 

pearsanta/sóisialta. Tá sé mar aidhm ag treoirchomhairleoirí cumhacht a thabhairt do 

https://zuov.gov.rs/wp-content/uploads/2018/01/04-NGF_Guidance_for_Life-Ireland.pdf
https://zuov.gov.rs/wp-content/uploads/2018/01/04-NGF_Guidance_for_Life-Ireland.pdf
https://www.gov.ie/pdf/?file=https://assets.gov.ie/180768/f0b91b36-7313-4d7d-b22f-710c7c70a7c0.pdf#page=null
https://www.gov.ie/pdf/?file=https://assets.gov.ie/180768/f0b91b36-7313-4d7d-b22f-710c7c70a7c0.pdf#page=null

dhaoine aonair a dtacaítear leo cumas a fhorbairt maidir le hoiriúnú, nuálaíocht, 

cruthaitheacht agus féinspreagadh agus a bheith muiníneach as a gcumas a  

n-acmhainneacht a bhaint amach. Soláthraíonn an Creat Aitheantais Cláir  

(An Roinn Oideachais agus Scileanna, 2016) forbhreathnú cuimsitheach ar an oiliúint  

a bhaineann le bheith i do chomhairleoir treorach. 

Chomh maith le ról an treoirchomhairleora, tá go leor róil agus acmhainní eile ann ar 

féidir leo a bheith an-tábhachtach maidir le cur le soláthar treorach. Tá tábhacht leis seo 

go háirithe maidir le freastal ar riachtanais treorach ar feadh an tsaoil don fhórsa 

saothair ina iomláine i bhfianaise an mhórthionchair ar phoist a bhfuiltear ag súil leis ó 

chlaochlú an gheilleagair agus na sochaí, a eascraíonn as an digitiú, dícharbónú agus 

an daonra ag dul in aois chomh maith le tosca eile.  

Treoir sa chóras bunoideachais 

Faoi láthair, níl aon soláthar foirmiúil do threoir sa chóras bunoideachais in Éirinn. Mar 

sin féin, tá croílár riachtanach na treorach le feiceáil ar fud an churaclaim reatha i 

gcoitinne. Mar shampla, tacaíonn prionsabail agus téamaí an churaclaim Aistear le 

forbairt phearsanta agus shóisialta daoine aonair. Ar an gcaoi chéanna, trí fholláine sa 

churaclam bunscoile, moltar do dhaltaí machnamh a dhéanamh ar a roghanna agus 

deiseanna a fhiosrú. 

Cuirtear treoir bhreise ar fáil i mbunscoileanna go neamhfhoirmiúil agus ar bhonn ad 

hoc. Mar shampla, tá roinnt clár státmhaoinithe ag cur acmhainní a bhaineann le treoir 

ar fáil do scoláirí atá ag freastal ar an mbunscoil. Ar an gcaoi chéanna, is minic a 

dhéanann bunscoileanna aonair in Éirinn gníomhaíochtaí a léiríonn an cur chuige ‘treoir 

scoile uile’ atá múnlaithe ag an leibhéal iar-bhunscoile. I measc na ngníomhaíochtaí tá 

laethanta gairme, Seachtain na hEolaíochta, Seachtain na Matamaitice agus turais 

chuig campais áitiúla Breisoideachais agus Oiliúna agus Ardoideachais. Ní aithnítear na 

gníomhaíochtaí sin mar threoir scoile uile go fóill, áfach.  

Mar a luadh in athbhreithniú Indecon (2019), tá litríocht fhairsing taighde ann a léiríonn 

go dtosaíonn leanaí ag cruthú a bhféiniúlachtaí agus a smaointe gairme sa luath-óige. Is 

féidir leis na meáin shóisialta, stair teaghlaigh agus treisiú ar luachanna cultúrtha 

tionchar dearfach agus diúltach a imirt ar mhianta, luachanna agus leasanna leanaí óga. 

Tá an-tábhacht ag baint le hidirghabháil luath chun dul i ngleic le haon tionchar diúltach. 

Mar shampla, is féidir tionchar dearfach a bheith ag an treoir atá dírithe ar an duine ag 

https://www.gov.ie/pdf/?file=https://assets.gov.ie/25003/f6b754be708443469ae7d569da311a81.pdf#page=null
https://ncca.ie/media/6306/guidelines-for-good-practice.pdf
https://assets.gov.ie/25111/35c956d4d15a41e4a82ccd36ce37db4b.pdf
https://inspiringthefuture.ie/schools
https://www.pdst.ie/sites/default/files/NCGE-PP-WholeSchoolGuidanceFramework-PDF-EN.pdf
https://www.pdst.ie/sites/default/files/NCGE-PP-WholeSchoolGuidanceFramework-PDF-EN.pdf
https://www.sfi.ie/engagement/science-week/
https://www.mathsweek.ie/2022/
https://www.gov.ie/pdf/?file=https://assets.gov.ie/24951/dffde726604b451aa6cc50239a375299.pdf#page=null

an leibhéal bunscoile i dtreo steiréitíopaí cultúrtha a bhriseadh síos amhail “ní bhíonn 

cailíní ina n-innealtóirí” (Indecon, 2019). 

Treoir sa chóras oideachais iar-bhunscoile 

Éilíonn an tAcht Oideachais 1998, alt 9(c) gur chóir do scoil na hacmhainní atá ar fáil di 

a úsáid chun a chinntiú “go bhfuil rochtain ag scoláirí ar threoir chuí chun cabhrú leo ina 

roghanna oideachais agus gairme ”.  

Cé nach sainmhínítear treoir chuí sa reachtaíocht, tagraíonn sé do raon eispéireas 

foghlama a chuirtear ar fáil i seicheamh forbartha, a chabhraíonn le mic léinn scileanna 

féinbhainistíochta a fhorbairt a mbeidh roghanna agus cinntí éifeachtacha faoina saol 

mar thoradh orthu.  

Cuirtear treoir ar fáil sa chóras iar-bhunscoile mar ghníomhaíocht scoile uile, áit a 

gcruthaíonn gach scoil foireann, ina bhfuil ról lárnach ag an treoirchomhairleoir, chun 

plean um threoir scoile uile a dhearadh agus a fhorbairt i gcomhar lena chéile mar 

bhealach chun tacú le riachtanais gach scoláire (An Roinn Oideachais, 2023). Oibríonn 

treoirchomhairleoirí laistigh de mhúnla contanam tacaíochta (NEPS, 2010) agus tá siad 

mar chuid de chur chuige scoile uile chun tacú le folláine i scoileanna (NEPS, 2013). Is 

“cuid lárnach den chlár treorach scoile í an chomhairleoireacht a thairgtear ar bhonn 

aonair nó ar bhonn grúpa mar chuid de phróiseas foghlama forbartha agus ag amanna 

de ghéarchéim phearsanta. Tá cumhachtú na mac léinn mar chroíchuspóir ag an 

gcomhairleoireacht, ionas gur féidir leo cinntí a dhéanamh, fadhbanna a réiteach, 

aghaidh a thabhairt ar shaincheisteanna iompraíochta, straitéisí chun déileáil leo a 

fhorbairt agus deacrachtaí a d'fhéadfadh a bheith acu a réiteach” (An Roinn Oideachais 

agus Eolaíochta, 2005; Ich. 4).  

Faigheann gach iar-bhunscoil leithdháileadh maidir le soláthar um threoir scoile uile. 

Ríomhtar an leithdháileadh trí thagairt don rollú faofa, lena n-áirítear daltaí  

Iar-Ardteistiméireachta (Roinn Oideachais, 2023). Cuirtear leithdháiltí do threoir  

iar-bhunscoile ar fáil de réir chineál nó chatagóir na scoile. Mar shampla, tabharfaidh 

scoil 500 scoláire thart ar 44 uair an chloig mar threoir más scoil Chomhionannas 

Deiseanna á Sheachadadh i Scoileanna (DEIS) í, thart ar 19 uair an chloig más scoil 

neamh-DEIS í an scoil ach laistigh den scéim oideachais saor in aisce, agus thart ar 

12.5 uair an chloig má tá táille á gearradh ag an scoil.  

https://www.gov.ie/pdf/?file=https://assets.gov.ie/24951/dffde726604b451aa6cc50239a375299.pdf#page=null
https://www.irishstatutebook.ie/eli/1998/act/51/section/9/enacted/en/html#:~:text=ensure%20that%20students%20have%20access%20to%20appropriate%20guidance%20to%20assist%20them%20in%20their%20educational%20and%20career%20choices%2C
https://www.gov.ie/ga/ciorclan/f35af-staffing-arrangements-in-community-and-comprehensive-schools-for-the-202324-school-year/
https://assets.gov.ie/40658/f896b4d014464ad1b9241e91c5405370.pdf
https://assets.gov.ie/25105/b32a40105ca541688f3ab73d9687cccb.pdf
https://www.gov.ie/pdf/?file=https://assets.gov.ie/180768/f0b91b36-7313-4d7d-b22f-710c7c70a7c0.pdf#page=null
https://www.gov.ie/pdf/?file=https://assets.gov.ie/180768/f0b91b36-7313-4d7d-b22f-710c7c70a7c0.pdf#page=null
https://www.gov.ie/ga/ciorclan/f35af-staffing-arrangements-in-community-and-comprehensive-schools-for-the-202324-school-year/

Treoir sa Chóras Breisoideachais agus Oiliúna agus  

Ardoideachais – Córas Oideachais Threasaigh 

Tacaíonn An Roinn Breisoideachais agus Ardoideachais, Taighde, Nuálaíochta agus 

Eolaíochta le treoir a sholáthar trí mhaoiniú sa chóras Breisoideachais agus Oiliúna 

agus san Ardoideachas. Sa chóras Breisoideachais agus Oiliúna, soláthraítear tacaíocht 

treorach den chuid is mó trí sheirbhís tacaíochta Treorach, Faisnéise agus Earcaíochta. 

Tá an tseirbhís Treorach, Faisnéise agus Earcaíochta saor in aisce agus 

neamhchlaonta, agus oscailte do dhuine ar bith os cionn 16 bliana d'aois. Tá teacht ar 

an tseirbhís seo tríd na 16 Bhord Oideachais agus Oiliúna atá lonnaithe timpeall na tíre. 

Tá an tseirbhís seo ilghnéitheach agus cuirtear tacaíocht ar fáil do dhaoine aonair ag 

gach céim dá saolré ar mian leo roghanna a fhiosrú maidir le Breisoideachas agus 

Oiliúint agus ardoideachas, oiliúint, fostaíocht nó féinfhostaíocht d'fhonn sealbhú 

scileanna bainistíochta gairme a éascú. Dá bhrí sin, tá na seirbhísí tacaíochta Treorach, 

Faisnéise agus Earcaíochta um Bhreisoideachas agus Oiliúint in áit faoi leith chun 

tionchar a bheith acu ar dhaoine aonair atá ag aistriú, bíodh sin ó scoil go 

Breisoideachas agus Oiliúint agus/nó Ardoideachas agus Oiliúint, ag iniúchadh athrú 

gairme, breisoiliúint agus athoiliúint le linn tréimhsí dífhostaíochta agus le linn dóibh a 

bheith i bhfostaíocht. Dá bhrí sin, cuirtear an tseirbhís Treorach, Faisnéise agus 

Earcaíochta um Bhreisoideachas agus Oiliúint ar fáil do gach duine aonair, beag beann 

ar a gcúinsí, ar mian leo na roghanna is oiriúnaí dóibh a fhiosrú ó leibhéil 1 go 9 ar an 

gCreat Náisiúnta Cáilíochtaí trí Bhreisoideachas agus Oiliúint go hArdoideachas agus 

Oiliúint, isteach i bhfostaíocht agus/nó i bhféinfhostaíocht.  

Bíonn seirbhís tacaíochta Treorach, Faisnéise agus Earcaíochta Bhreisoideachas agus 

Oiliúint Bord Oideachais agus Oiliúna rannpháirteach in obair éagsúil ilghnéitheach agus 

tá sí leabaithe ar fud na mBord Oideachais agus Oiliúna lena n-áirítear rannpháirtíocht 

fostóirí, scileanna don obair, comhairleoir oiliúna agus tacaíocht d'fhoghlaimeoirí, agus 

foirne cuimsithe chomh maith lena róil treorach. Chomh maith leis sin, oibríonn an 

tseirbhís seo go díreach leis an raon iomlán comhlachtaí stáit, lena n-áirítear, ach gan a 

bheith teoranta don Roinn Coimirce Sóisialaí, FSS agus raon iomlán seirbhísí 

tacaíochta pobail, míchumais agus deonacha.  

Tá Straitéis Bhreisoideachais agus Oiliúna – Breisoideachas agus Oiliúint sa Todhchaí 

Bunathrú ar an bhFoghlaim tiomanta do chur chuige níos comhtháite i leith treorach 

agus faisnéise i mBreisoideachas agus Oiliúint. Dá réir sin, bunaíodh Grúpa Stiúrtha 

Treorach Bhreisoideachas agus Oiliúint ETBI faoi Stiúrthóirí Bhreisoideachas agus 

https://www.solas.ie/f/70398/x/64d0718c9e/solas_fet_strategy_web.pdf

Oiliúint Bord Oideachais agus Oiliúna. Tá an fóram seo struchtúrtha chun cur i bhfeidhm 

agus cur chun cinn an chleachtais is fearr i dtreoirchomhairleoireacht i suíomhanna 

Breisoideachais agus Oiliúna agus i suíomhanna neamhfhoirmiúla a fhorbairt, a threorú 

agus tacú leis de réir tosaíochtaí náisiúnta agus réimsí príomhthosaíochta.  

Is iondúil go soláthraíonn comhairleoirí gairmeacha treoir in Institiúidí Ardoideachais a 

bhfuil ról lárnach acu sa churaclam, rannpháirtíocht fostóirí, straitéis agus beartas a 

threorú, agus nuálaíocht i gcleachtas chomh maith lena róil maidir le treoir. Tá 

sainchomhairleoirí gairmeacha lárnach ag an bpointe ag a mbíonn daoine aonair ag 

aistriú, bíodh sé ón dara leibhéal go dtí an tríú leibhéal, ón tríú leibhéal go dtí an 

fhostaíocht/staidéar breise, nó ó ghairm bheatha ar ais san oideachas agus treo nua. Dá 

bhrí sin, tá comhairleoirí gairmeacha in áit faoi leith tionchar a bheith acu agus an bonn 

a leagan síos chun scileanna bainistíochta gairme ar feadh an tsaoil a fhorbairt agus 

tuiscint shuntasach a bheith acu ar riachtanais scileanna atá ag teacht chun cinn agus 

ar na riachtanais a thiománfaidh rannpháirtíocht fiontair ar aghaidh. 

Bronnann an tÚdarás um Ardoideachas (ÚAO) croí-mhaoiniú ar na hinstitiúidí 

ardoideachais, lena n-áirítear soláthar do sheirbhísí tacaíochta do mhic léinn. 

Cuimsíonn seirbhísí tacaíochta do mhic léinn raon tacaíochtaí do mhic léinn lena 

chinntiú go bhfaigheann siad an cúnamh a theastaíonn uathu agus d'fhéadfadh oifigí 

gairme, oifigí mac léinn lánfhásta agus rochtana, oifigí idirnáisiúnta, tacaíochtaí 

míchumais, sláinte agus folláine, i measc tacaíochtaí eile, a bheith i gceist leo. Dá bhrí 

sin, níl maoiniú do sheirbhísí gairme imfhálaithe go sonrach. 

Ceann de na spriocanna beartais atá leagtha síos ag an tÚdarás um Ardoideachas  

atá ábhartha maidir le treoir is ea conairí a leathnú trí oideachas agus isteach i 

bhfostaíocht/féinfhostaíocht. Chuige sin, tacaíonn an an tÚdarás um Ardoideachas  

le roinnt tionscnamh speisialaithe ar nós PATH 5, a bhfuil sé mar aidhm aige 

rannpháirtíocht agus dul chun cinn phobail an Lucht Siúil agus Romaigh san oideachas 

in Éirinn a mhéadú. 

Tá soláthar treorach ar fud éiceachóras na scileanna ina ghné lárnach de chur chuige 

forbartha fórsa saothair an Rialtais de réir an Phlean Náisiúnta Eacnamaíoch. 

Treoir sa tSeirbhís Fostaíochta Poiblí  

Cuireann an Roinn Coimirce Sóisialaí Seirbhís Fostaíochta Poiblí ar fáil saor in aisce do 

chuardaitheoirí poist, d'fhostóirí, do dhaoine fostaithe, agus do lucht athraithe post. 

https://hea.ie/policy/access-policy/path/
https://www.gov.ie/en/publication/60532-national-economic-plan-stakeholder-engagement-summary-report-of-breakout-sessions/

Soláthraíonn na seirbhísí seo rochtain ar sheirbhísí fostaíochta, comhpháirtithe Intreo, 

cláir taithí oibre agus deiseanna fostóirí mar a thagraítear dóibh sa Straitéis Bealaí chun 

Oibre 2021 -2025.  

Lárnach i seachadadh seirbhíse dírithe ar an duine tá soláthar Seirbhísí Fostaíochta 

Poiblí trí Oifigí áitiúla Intreo. Laistigh de Intreo, is é a bhíonn ar bun ag Comhairleoirí 

Pearsanta Fostaíochta: 

 Spreagadh, tacaíocht agus cúnamh a thabhairt do chuardaitheoirí poist fostaíocht a 

aimsiú agus a bhuanú; 

 Oibriú le cuardaitheoirí poist chun plean dul chun cinn pearsanta comhaontaithe a 

fhorbairt, iad a ullmhú chun a bheith réidh do phoist bunaithe ar a gcuid riachtanas 

agus na scileanna a theastaíonn agus fostaíocht inbhuanaithe a aimsiú; 

 Bealaí rochtana ar thaithí oibre agus deiseanna fostaíochta a chur ar fáil; 

 Seirbhís a chur ar fáil d'fhostóirí trí scéimeanna agus tacaíochtaí na roinne a chur 

chun cinn, agus cuidiú le folúntais a líonadh agus;  

 Bealaí rochtana ar oideachas agus oiliúint a chur ar fáil ina n-aithnítear bearnaí 

scileanna i gcomhréir le riachtanais mhargadh an tsaothair atá ann cheana agus 

riachtanais atá ag teacht chun cinn. 

Comhpháirtithe Intreo  

Soláthraíonn an tSeirbhís Fostaíochta Poiblí tacaíochtaí fostaíochta a sheachadtar ar 

dtús trí Intreo agus ina dhiaidh sin ag Comhpháirtithe Intreo atá ar conradh ag an Roinn 

Coimirce Sóisialaí. Cuirfidh Comhpháirtithe Intreo leis na tacaíochtaí a chuirtear ar fáil 

don chuardaitheoir poist chun leanúint leis an dul chun cinn chun a bheith réidh don 

phost.  

Tá sainturas cliaint leabaithe sa phróiseas seirbhísí fostaíochta, trína ndéantar 

cuardaitheoirí poist ar an gclár beo, tar éis dul i dteagmháil le Intreo sa chéad 12 mhí, a 

atreorú ar dtús chuig Seirbhís Náisiúnta Fostaíochta Chomhpháirtí Intreo agus tar éis 24 

mhí, chuig Seirbhís Fostaíochta Limistéar Áitiúil Chomhpháirtí Intreo, atá deartha chun 

dul i dteagmháil leo siúd a bhfuil bacainní níos mó acu ar an margadh saothair. Ar an 

mbealach seo, déantar an cuardaitheoir poist a atreorú chuig an tseirbhís is oiriúnaí ag 

gach pointe ama ar a dturas cuardaitheora poist.  

https://www.gov.ie/ga/foilsiuchan/straiteis-bealai-chun-oibre-2021-2025/
https://www.gov.ie/ga/foilsiuchan/straiteis-bealai-chun-oibre-2021-2025/

Treoir i gcomhthéacs chreat beartais náisiúnta na hÉireann 

maidir le míchumas agus Choinbhinsiún na Náisiún 

Aontaithe ar Chearta Daoine faoi Mhíchumas  

Ceanglaítear ar chomhlachtaí poiblí a n-oibleagáidí maidir le comhionannas na hearnála 

poiblí agus dualgais chearta an duine a chomhlíonadh maidir le soláthar seirbhíse 

treorach. Ina theannta sin, tá tírdhreach beartais náisiúnta míchumais na hÉireann 

bunaithe ar Choinbhinsiún na Náisiún Aontaithe ar Chearta Daoine faoi Mhíchumas 

(UNCRPD), a dhaingnigh Éire in 2018. Tá sé tábhachtach, mar sin, tógáil ar sholáthar 

treorach do dhaoine faoi mhíchumas d'fhonn comhionannas deiseanna agus torthaí don 

oideachas agus don fhostaíocht a fheabhsú do dhaoine faoi mhíchumas. Lean cur i 

bhfeidhm an UNCRPD go dtí seo cur chuige náisiúnta seanbhunaithe na hÉireann 

maidir le “príomhshruth ar dtús”, a théann siar go dtí torthaí an Choimisiúin um Stádas 

Daoine faoi Mhíchumas, agus a bhí le feiceáil ar fud thuarascáil stát na hÉireann faoin 

UNCRPD (Tuarascáil thosaigh Stát na hÉireann faoin UNCRPD).  

Cuirfear leis an soláthar um Threoir do dhaoine faoi mhíchumas trí chinntiú go mbeidh 

cuimsiú fiúntach i soláthar seirbhísí do chách, agus ag an am céanna ag aithint go 

bhféadfadh sé go mbeadh cineálacha tacaíochtaí níos sainiúla nó níos déine de dhíth ar 

chohóirt áirithe a bhfuil riachtanais tacaíochta níos airde acu. 

Le blianta beaga anuas, tá dul chun cinn déanta ag dhá straitéis míchumais uile-Rialtais 

maidir le treoir do dhaoine faoi mhíchumas: 

1. An Straitéis Náisiúnta um Chuimsiú Míchumais (2017-2022)  

2. Straitéis Chuimsitheach Fostaíochta do Dhaoine faoi Mhíchumas   

Agus é seo á scríobh, tá obair ar bun comharba uaillmhianach don Straitéis 

Chuimsitheach Fostaíochta do Dhaoine faoi Mhíchumas a fhorbairt.  

Thug an Straitéis Náisiúnta um Chuimsiú Míchumais (2017-2022) faoin gcuspóir daoine 

faoi mhíchumas a spreagadh agus a ghríosadh “chun forbairt a dhéanamh chomh fada 

agus is féidir ar a n-acmhainneacht”. D'éiligh gníomh 46 den straitéis ar gach roinn agus 

gníomhaireacht ábhartha “feasacht a ardú i measc daoine faoi mhíchumas gur 

roghanna inmharthana agus féideartha is ea an breisoideachas agus fostaíocht, tar éis 

dóibh an scoil a fhágáil” agus “cabhrú le daoine faoi mhíchumas, trí threoir cheart a 

sholáthar maidir le breisoideachas, oiliúint agus roghanna gairme ”. Leagtar béim sa 

https://social.desa.un.org/issues/disability/crpd/convention-on-the-rights-of-persons-with-disabilities-crpd
https://www.gov.ie/en/publication/75e45-irelands-first-report-to-the-united-nations-committee-on-the-rights-of-persons-with-disabilities/#:~:text=On%2010%20November%202021%2C%20Minister,rights%20of%20people%20with%20disabilities.
https://www.gov.ie/en/publication/75e45-irelands-first-report-to-the-united-nations-committee-on-the-rights-of-persons-with-disabilities/#:~:text=On%2010%20November%202021%2C%20Minister,rights%20of%20people%20with%20disabilities.
https://nda.ie/monitoring/national-disability-strategies/national-disability-inclusion-strategy-2017-2022#:~:text=The%20National%20Disability%20Inclusion%20Strategy%20(2017%2D2021)%20(NDIS,lives%20of%20people%20with%20disabilities.
https://assets.gov.ie/18906/1120bc6ad254489db9571c74e8572f44.pdf
https://nda.ie/monitoring/national-disability-strategies/national-disability-inclusion-strategy-2017-2022#:~:text=The%20National%20Disability%20Inclusion%20Strategy%20(2017%2D2021)%20(NDIS,lives%20of%20people%20with%20disabilities.
https://www.google.com/url?sa=t&rct=j&q=&esrc=s&source=web&cd=&ved=2ahUKEwisnLzAtpGBAxVuU0EAHZ2cBTUQFnoECBUQAQ&url=https%3A%2F%2Fassets.gov.ie%2F120536%2F830fb9a8-822c-44fd-93fb-2b8d3fcfd9e1.pdf&usg=AOvVaw3i7k-Gzr10AmABygTUuHAI&opi=89978449

Straitéis Chuimsitheach Fostaíochta do Dhaoine faoi Mhíchumas (2015-2024) ar 

thábhacht na treorach mar chuid de na struchtúir tacaíochta is gá chun acmhainneacht 

a shaoradh agus chun cur ar chumas daoine faoi mhíchumas rochtain a fháil ar an 

margadh saothair agus chun go n-éireoidh leo i bhfostaíocht bonn ar aon le sochaí na 

hÉireann i gcoitinne. Áiríodh i gCéim 1 de Phlean Gníomhaíochta an CES (2015-2018) 

dhá ghníomh ábhartha a bhaineann le treoir: 

 Leagtar amach i nGníomh 1.2 (a): “Feasacht ar roghanna oiliúna agus 
fostaíochta a ardú i measc lucht scoile, trí thuismitheoirí, scoileanna, oifigigh 
treorach ceirde agus comhairleoirí treorach .” Leag sé amach freisin: “Ardaigh na 
hionchais go bhfuil oideachas agus fostaíocht ina bhfíor-roghanna tar éis scoile .”  
 

 Thug Gníomh 1.7 le fios go mbeadh an Roinn Oideachais agus Scileanna ag an 
am, an Chomhairle Náisiúnta um Oideachas Speisialta, agus scoileanna “ag 
obair le chéile chun breithniú a dhéanamh ar an gcaoi ar féidir le comhairleoirí 
treorach tacú go héifeachtach le scoláirí faoi mhíchumas chun iad a threorú 
maidir le roghanna breisoideachais, oiliúna agus gairme”.  
Samhlaíodh sa ghníomh “go ndéanfadh gach comhairleoir treorach i 
suíomhanna iarbhunscoile agus Breisoideachais agus Oiliúna, mar chuid dá n - 
oiliúint tosaigh agus FGL leanúnach [Forbairt Ghairmiúil Leanúnach] breithniú ar 
conas is féidir leo tacú go héifeachtach le scoláirí faoi mhíchumas agus ina 
dhiaidh sin chun tacaíocht den sórt sin a chur i bhfeidhm”.  
 

Chuir Céim II de Phlean Gníomhaíochta (2019-2021), Céim I den Phlean 

Gníomhaíochta chun cinn agus gheall an Roinn Oideachais agus Scileanna moltaí a 

eascraíonn as an athbhreithniú ar sholáthar treorach a chur i bhfeidhm “mar a 

bhaineann siad le foghlaimeoirí SEN [Riachtanais Oideachais Speisialta], dul chun cinn 

agus rannpháirtíocht i mBreisoideachas agus Oiliúint agus Ardoideachas” (Gníomh 

2.24).  

Chomh maith le pleananna gníomhaíochta náisiúnta, tá Éire tiomanta do Straitéis an AE 

maidir le Cearta Daoine faoi Mhíchumas 2021 -2030, ina leagtar béim ar an luach agus 

ar an tábhacht atá le treoir chuí agus chuimsitheach ar feadh an tsaoil. Leagtar béim 

freisin ar luach na seirbhísí agus na faisnéise inrochtana mar chuid ríthábhachtach chun 

cuimsiú fiúntach a éascú. Ag tógáil ar an straitéis, agus mar cheann amháin de chlár de 

sheacht sprioc atá le baint amach faoin straitéis, sheol Coimisiún an AE Pacáiste 

Fostaíochta Míchumais an AE go déanach in 2022, agus tá sé tógtha de réir a chéile, 

lena n-áirítear treoir do bhallstáit chun inrochtaineacht agus cuimsitheacht na seirbhísí 

fostaíochta agus treorach a fheabhsú. 

https://assets.gov.ie/18906/1120bc6ad254489db9571c74e8572f44.pdf#page=50
https://assets.gov.ie/18906/1120bc6ad254489db9571c74e8572f44.pdf#page=50
https://assets.gov.ie/18906/1120bc6ad254489db9571c74e8572f44.pdf#page=51
https://assets.gov.ie/49590/b6c679f797e4458ea79a9876ee9465b9.pdf
https://assets.gov.ie/49590/b6c679f797e4458ea79a9876ee9465b9.pdf
https://assets.gov.ie/49590/b6c679f797e4458ea79a9876ee9465b9.pdf
https://ec.europa.eu/social/main.jsp?catId=1484&langId=en
https://ec.europa.eu/social/main.jsp?catId=1484&langId=en
https://ec.europa.eu/social/main.jsp?catId=1597&langId=en
https://ec.europa.eu/social/main.jsp?catId=1597&langId=en

Treoir i gcomhthéacs faisnéise faoin margadh saothair agus 

forbairt an lucht saothair  

Tá an margadh saothair i mbun éabhlóide agus tá sé ag éirí níos casta. Tá ról ag An 

Roinn Fiontar, Trádála agus Fostaíochta maidir lena chinntiú go bhfuil faisnéis chothrom 

le dáta ar fáil faoi mhargadh an tsaothair agus riachtanais scileanna amach anseo sa 

gheilleagar agus saincheisteanna a bhaineann leis an margadh saothair a shainaithint, 

agus béim ar leith á leagan ar riachtanais na hearnála fiontraíochta. Tá ról lárnach ag an 

Sainghrúpa ar Riachtanais Scileanna sa Todhchaí agus ag an Aonad Taighde ar 

Scileanna agus ar an Margadh Saothair ina leith seo. Ina theannta sin, téann An Roinn 

Breisoideachais agus Ardoideachais, Taighde, Nuálaíochta agus Eolaíochta i 

dteagmháil go dlúth le fiontar maidir le riachtanais scileanna, trí na hardáin 

chomhpháirtíochta (An Chomhairle Náisiúnta Scileanna, Fóraim Scileanna Réigiúnacha) 

agus ar chlár oibre forbartha an fhórsa saothair trí Skillnet Ireland. Tá ról lárnach ag 

Comhairle Chomhairleach an Mhargaidh Saothair agus ag Foghrúpaí Fostóirí agus 

Meastóireachta maidir le comhairle neamhspleách a sholáthar don Aire Coimirce 

Sóisialaí ar shaincheisteanna a bhaineann le dúshláin mhargadh an tsaothair atá ag 

teacht chun cinn, le héifeachtacht bheartais an mhargaidh saothair agus maidir leis an 

gcumas cinntí eolasacha a dhéanamh bunaithe ar fhianaise a mhéadú. 

Tugann OECD (2023) faoi deara go mbeidh sraith scileanna níos láidre agus níos 

iomláine ag teastáil ó dhaoine aonair chun go mbeidh rath orthu in Éirinn an lae 

amárach. Os a choinne sin, tugann OECD faoi deara freisin go bhféadfaí leas níos 

iomláine a bhaint as scileanna daoine aonair agus iad a adhaint sa mhargadh saothair. 

Maidir le rochtain agus cuimsiú laistigh de dhinimic an mhargaidh saothair, tugann 

OECD le fios go bhfuil sé ríthábhachtach grúpaí faoi mhíbhuntáiste a chomhtháthú sa 

mhargadh saothair chun a chinntiú nach bhfágfar aon ghrúpa ar lár agus chun 

feidhmíocht fhoriomlán fostaíochta na hÉireann a fheabhsú. Tá ról lárnach le himirt ag 

an treoir maidir le tuairimí an OECD i leith chomhthéacs na hÉireann. 

Mar a sonraíodh san Athbhreithniú a rinne an OECD le déanaí ar Straitéis Náisiúnta 

Scileanna na hÉireann, tá athruithe as cuimse ar bun sa gheilleagar domhanda agus sa 

gheopholaitíocht: maidir le slándáil, inbhuanaitheacht, aeráid, trádáil, agus thar aon rud 

eile, digitiú, uathoibriú agus meaisínfhoghlaim, rud a léiríonn scaipeadh tapa méadaithe 

uirlisí agus acmhainní IS. Tá cruthú luacha sa ré dhigiteach gan teorainn agus 

domhanda, agus teastaíonn na scileanna, an tallann agus an lucht saothair ó 

chuideachtaí chun dul san iomaíocht ar scála. Is féidir le hÉirinn leanúint ar aghaidh ag 

https://www.gov.ie/pdf/?file=https://assets.gov.ie/256184/c6e02dad-0790-4a53-8fda-cfe74cd0a7f4.pdf#page=null


 

20 

borradh sa gheilleagar digitithe domhanda agus a cuspóir a bhaint amach maidir le 

bheith ina geilleagar eolais, má thugann sí tús áite d'aclaíocht agus d'oiriúnacht maidir le 

freagairt d'athrú agus má chothaíonn sí na scileanna a thógann an lucht saothair 

ardfheidhmíochta chun a chur ar chumas thionscal agus fhiontar na hÉireann teacht i 

dtír ar ár suíomh domhanda agus chun freastal ar na dúshláin a leagtar béim orthu in 

athbhreithniú OECD agus a d’fhéadfadh a bheith níos déine de bharr intleacht shaorga  

agus an tionchar nach féidir a mheas go fóilleach.  

Sa chomhthéacs sin, tá sé ríthábhachtach go mbeidh tuiscint leabaithe ar leibhéal an 

duine aonair agus an fhiontair araon maidir le holltionchair na n-athruithe atá roimh gach 

duine atá sa mhargadh saothair faoi láthair agus iad siúd atá ag teacht isteach ann. Tá 

sé riachtanach, dá bhrí sin, go bhfuil córas um threoir ar feadh an tsaoil i bhfeidhm atá 

oiriúnach dá fheidhm agus acmhainní ann chun tacú leo siúd atá sa lucht saothair 

aghaidh a thabhairt go héifeachtach ar an gclaochlú ar shaol na hoibre amach anseo, 

claochlú atá ag teacht chun solais go soiléir anois. Beidh treoir shaineolach, faisnéis 

chuimsitheach ghairme agus ardscileanna pleanála gairme agus bainistíochta lárnach 

chun tacú le líon mór oibrithe tabhairt faoi na róil agus na haistrithe go rathúil. Is iadsin a 

shaineoidh saol na hoibre amach anseo.  

Ní mór aitheantas a thabhairt freisin go bhféadfaí na freagraí agus na réitigh scileanna 

ar na deiseanna a bheidh ann de bharr na n-athruithe seo a fháil, in go leor cásanna, 

lasmuigh den chóras foirmiúil, creidiúnaithe um sholáthar oideachais agus oiliúna. 

Treisíonn sé sin an tábhacht a bhaineann lena chinntiú go bhfuil iomlán na hoiliúna agus 

na dtairiscintí scileanna infheicthe agus ar fáil do chách. 

Cuid a dó: treoir ar feadh an tsaoil in Éirinn 

Cad is treoir ar feadh an tsaoil ann? 

Is córas treorach níos aontaithe é Treoir ar feadh an tSaoil a ligfidh do dhaoine aonair in 

Éirinn rochtain a bheith acu ar sheirbhísí treorach ar feadh an tsaoil atá ar 

ardchaighdeán agus cuí. Bíonn daoine aonair ag tabhairt aghaidh go leanúnach ar 

roghanna pearsanta, sóisialta, oideachais agus gairme mar ghnáthchuid den saol. Is 

contanam de thacaíocht fhiúntach é córas um threoir ar feadh an tsaoil ar féidir le 

daoine aonair rochtain a fháil air ag am ar bith ina saol. Tá treoir ar feadh an tsaoil 

bunaithe ar an bhfealsúnacht gur mian leis an gcuid is mó de dhaoine aonair páirt a 

ghlacadh san ionad oibre agus go bhféachtar ar an obair mar bhealach chun 

maireachtáil, cuspóir a aimsiú agus acmhainneacht a chomhlíonadh. 

Tá treoir éifeachtach neamhchlaonta agus dírithe ar an duine. Agus rochtain á fáil ar 

threoir ar feadh an tsaoil laistigh de chóras comhaimseartha na hÉireann, cuirtear spás 

tacúil ar fáil do dhaoine aonair chun machnamh a dhéanamh ar a roghanna féin agus 

iad a phróiseáil bunaithe ar fhaisnéis fhónta faoi dheiseanna oideachais agus oiliúna atá 

ann cheana agus atá ag teacht chun cinn agus faoi threochtaí sa mhargadh saothair, 

rud a chuireann ar a gcumas cinntí eolasacha a dhéanamh. Déanann treoir éifeachtach 

eispéiris faoi leith, céim saoil agus cúinsí pearsanta an duine aonair a chuimsiú i ngach 

cuid den chinnteoireacht chun roghanna eolasacha, inbhuanaithe agus fiúntacha a 

éascú. Cuirfidh córas éifeachtach treorach ar feadh an tsaoil tacaíocht ar fáil do dhaoine 

aonair de gach aois, ag gach céim oideachais agus gairme (An Lárionad Eorpach um 

Fhorbairt na Gairmoiliúna). Tacaíonn treoir ar feadh an tsaoil le forbairt phearsanta agus 

gairme duine ar feadh a shaoil 

D'fhéadfadh taithí éagsúil a bheith ag daoine aonair ar threoir ar feadh an tsaoil ag brath  

ar a gcéim saoil agus ar an earnáil ina bhfuil siad ag teacht ar an tseirbhís. D'fhéadfadh 

riachtanais treorach an duine aonair agus tosca eile tionchar a imirt freisin ar an gcaoi a 

ndéanann siad seirbhísí treorach a fháil, a úsáid agus an taithí atá acu orthu. I gcás 

roinnt daoine, d'fhéadfadh rochtain a bheith i gceist le treoir ar feadh an tsaoil ar 

fhaisnéis a bhaineann le roghanna oideachais, oiliúna agus fostaíochta tráth an aistrithe. 

I gcás daoine eile, d'fhéadfadh cruinnithe níos rialta le treoirchomhairleoir a bheith i 

gceist chun spriocanna gearrthéarmacha, meántéarmacha agus fadtéarmacha a aithint 

agus a phlé. 

https://www.cedefop.europa.eu/en/projects/lifelong-guidance
https://www.cedefop.europa.eu/en/projects/lifelong-guidance

Ag céim ar bith den aistear gairme, tá sé riachtanach go mbeadh an tacaíocht dírithe ar 

an duine féin. Beidh an leibhéal tacaíochta a theastaíonn ag brath go hiomlán ar chúinsí 

pearsanta agus ar chéim aistear forbartha gairme an duine aonair. Tá samhail scoile 

uile níos iomlánaíche faoi stiúir treoirchomhairleora oiriúnach i suíomh na scoile mar 

shampla, agus do dhuine atá ag aistriú gairmeacha i lár an tsaoil, tá ról ann don mhúnla 

“cóitseálaí poist” maidir le seachadadh seirbhíse. 

Cén fáth a bhfuil treoir ar feadh an tsaoil tábhachtach? 

Tá treoir ar feadh an tsaoil tábhachtach don saoránach, don tsochaí agus don gheilleagar 

mar atá leagtha amach thíos. 

 

Don saoránach aonair: 

Is iomaí buntáiste a bhaineann le córas um threoir ar feadh an tsaoil in Éirinn do 

dhaoine aonair. Tacóidh treoir ar feadh an tsaoil le daoine aonair a n-acmhainneacht a 

bhaint amach, a chomhlíonadh agus a uasmhéadú (OECD et al. 2021). Baintear úsáid 

as 17 Sprioc Forbartha Inbhuanaithe na Náisiún Aontaithe sa chuid seo chun na 

buntáistí comhaimseartha a bhaineann le treoir ar feadh an tsaoil a chur in iúl don duine 

aonair.  

Trí threoir ar feadh an tsaoil a sholáthar, tabharfar tacaíocht do dhuine aonair a saol a 

athrú ó bhonn. I gcás go leor daoine, cuirfidh sé sin ar a gcumas aon staid 

shocheacnamaíoch dhiúltach a d'fhéadfadh a bheith acu (SDG 1) a shárú. Tacaíonn an 

treoir le dea-shláinte agus dea-fholláine a chur chun cinn (SDG 3). Ina theannta sin, is 

féidir ról a bheith ag treoir ar feadh an tsaoil maidir le neamhionannais a laghdú (SDG 5 

agus 10) agus is féidir léi oideachas ar ardchaighdeán a fheabhsú don duine aonair 

nuair is cuí (SDG 4). Is féidir le treoir tacú le daoine aonair rochtain a fháil ar obair 

fhiúntach agus ról a ghlacadh i bhfás eacnamaíoch ar an leibhéal áitiúil, réigiúnach agus 

náisiúnta (SDG 8). 

Bíonn go leor aistrithe ag daoine le linn chéimeanna an tsaoil, mar shampla: míchumas 

a fháil, iomarcaíocht nó tréimhse dífhostaíochta a fhulaingt, aistriú ó fhostaíocht go róil 

chúraim íoctha nó neamhíoctha, lena n-áirítear am saor chun leanaí a thógáil, nó aire a 

thabhairt do leanaí nó do ghaolta eile a bhfuil riachtanais sláinte acu, agus ar ais isteach 

sa lucht saothair. Is féidir le gairmithe treorach (SDG 5 agus 10) tacú le dinimic and 

eisiaimh agus leis an bpróiseas mall agus leochaileach athrannpháirtíochta. Ar an gcaoi 

chéanna, is féidir le treoir ar feadh an tsaoil tuairimí sriantacha steiréitípiciúla 

socheolaíocha a chuirtear ar dhaoine aonair a bhréagnú. Is féidir le treoir ar feadh an 

https://www.etf.europa.eu/sites/default/files/2021-09/investing_in_career_guidance.pdf
https://sdgs.un.org/goals
https://sdgs.un.org/goals
https://sdgs.un.org/goals
https://sdgs.un.org/goals
https://sdgs.un.org/goals
https://www.undp.org/sustainable-development-goals/quality-education?gclid=CjwKCAjwv8qkBhAnEiwAkY-ahrwExFpHIV45LElyheGL7AmcAppMRZyEJ45jmloiYZ7a26mbNRQoOBoC9wgQAvD_BwE
https://sdgs.un.org/goals


 

23 

tsaoil patrúin smaoinimh a leathnú agus deiseanna a nochtadh don duine aonair ag go 

leor pointí aistrithe le linn an tsaoil agus an tuairim roimhe sin gur deiseanna as an 

ngnách iad nach bhféadfaí a bhaint amach go brách. Trí threoir ar feadh an tsaoil, 

féadfaidh daoine aonair teorainneacha socheolaíochta a shárú agus prionsabail na 

soghluaisteachta a chuimsiú i gcás ina bhféadfadh cur chuige neamhshuime a bheith 

ann go traidisiúnta. (SDG 1, 3, 4, 5, 8, 9, 10, 16)  

Cinntíonn Treoir ar feadh an tSaoil gur féidir le daoine aonair rochtain a fháil ar 

dheiseanna chun dul chun cinn a dhéanamh, a lánacmhainneacht a bhaint amach agus 

tabhairt faoi fhoghlaim ar feadh an tsaoil.  

Don tsochaí agus don gheilleagar: 

Tá ról suntasach ag treoir ar feadh an tsaoil chun a chinntiú go bhfuil sochaí agus 

geilleagar cuimsitheach, inbhuanaithe, machnamhach agus láidir ag Éirinn. 

Comhlánóidh agus tacóidh forbairt Chreat Straitéiseach Náisiúnta um Threoir ar feadh 

an tSaoil in Éirinn leis na cuspóirí a leagtar amach i roinnt straitéisí náisiúnta eile amhail 

an Straitéis Náisiúnta Scileanna 2025, an Straitéis Náisiúnta um Chuimsiú Míchumais 

agus an Straitéis Bealaí chun Oibre 2021-2025, gan ach trí shampla a lua. 

Foilsíodh Athbhreithniú OECD ar Straitéis Scileanna na hÉireann i mBealtaine 2023. 

Laistigh den fhoilseachán seo, aithnítear go bhfuil gá le treoir éifeachtach laistigh de 

chóras comhaimseartha na hÉireann chun tacú le daoine aonair rochtain a fháil ar 

dheiseanna fiúntacha oideachais agus fostaíochta. D'aithin an t-athbhreithniú sin freisin 

gur féidir le treoir cabhrú le daoine aonair an margadh saothair a stiúradh go rathúil 

agus é mar shaintréith ag an margadh sin go bhfuil riachtanais scileanna ag athrú go 

tapa. Is léir gur féidir cothromaíocht níos fearr i scileanna d'fhórsa saothair na hÉireann 

a bhaint amach trí threoir ar feadh an tsaoil do dhaoine aonair a neartú agus a fheabhsú 

go leanúnach.  

Cé go bhfuil lucht saothair oilte ina bhuntáiste don gheilleagar mar atá leagtha amach, 

tugann an OECD (2023) faoi deara freisin go bhfuil baint dhearfach ag dul chun cinn 

oideachais le sochair shochaíocha amhail torthaí sláinte níos fearr agus rannpháirtíocht 

shibhialta níos mó. 

Aithníonn OECD go bhfuil ceangal idir an domhandú, an claochlú digiteach, an t-aistriú 

glas agus an t-athrú déimeagrafach leis an athrú i bpobail náisiúnta agus idirnáisiúnta. 

Agus na hathruithe socheolaíocha agus eacnamaíocha seo amach romhainn, tá sé níos 

https://sdgs.un.org/goals
https://assets.gov.ie/24412/0f5f058feec641bbb92d34a0a8e3daff.pdf
https://www.gov.ie/en/publication/b971d-oecd-skills-strategy-ireland-assessment-and-recommendations/
https://www.gov.ie/pdf/?file=https://assets.gov.ie/256184/c6e02dad-0790-4a53-8fda-cfe74cd0a7f4.pdf#page=70

tábhachtaí ná riamh go mbeadh rochtain ar threoir ar ardchaighdeán atá dírithe ar an 

duine chun tacú le daoine aonair na roghanna cearta gairme agus saoil a dhéanamh.  

An tírdhreach um threoir reatha in Éirinn a fheabhsú  

Tugadh suntas do straitéis náisiúnta chomhleanúnach um threoir ar feadh an tsaoil in 

Athbhreithniú Indecon ar Threoir Gairme (2019). Fuarthas san athbhreithniú sin go bhfuil 

roinnt gnéithe de chórais éifeachtacha tacaíochta gairmeacha in Éirinn. Aithníodh réimsí 

a dteastaíonn aird uathu freisin, áfach. Tugtar cuntas sa tuarascáil ar 18 moladh faoi na 

ceithre théama seo a leanas:  

 Leasuithe ar shocruithe rialachais agus seachadta;  

 Feabhas a chur ar uirlisí gairmthreorach agus ar fhaisnéis ghairme; 

 Feabhas a chur ar rannpháirtíocht fiontar agus; 

 Cuimsiú a chur chun cinn. 
 

Tá liosta iomlán na moltaí ar fáil in Aguisín 1. I measc na moltaí, tá go mbunófaí Grúpa 

Beartais Náisiúnta chun straitéis fhadtéarmach chomhleanúnach a fhorbairt do threoir ar 

feadh an tsaoil dá dtagraítear sa chuid tosaigh den chreat seo.  

Úsáid a bhaint as an gcleachtas is fearr a chuirtear i bhfeidhm laistigh den 

chomhthéacs Eorpach  

Tá tábhacht na Treorach ar feadh an tSaoil sainaitheanta ag beartas Eorpach freisin. In 

2020, sainaithníodh i bhfoilsiú thuarascáil Choimisiún an AE ar bheartas agus ar 

chleachtas na Treorach ar Feadh an tSaoil san AE: Treochtaí, dúshláin agus deiseanna:  

 Freagracht beartais chomhroinnte is ea treoir ar feadh an tsaoil ar fud an oideachais, 
na hoiliúna, na hóige, na fostaíochta agus na ngnóthaí sóisialta;  

 Tá treoir ar feadh an tsaoil leabaithe sa reachtaíocht oideachais agus fostaíochta in 
go leor tíortha; 

 Tá reachtaíocht shoiléir ag go leor tíortha Eorpacha maidir le cáilíochtaí cleachtóirí i 
gcoitinne, d'fhéadfaí cur chun feidhme maidir le caighdeáin agus cáilíocht i dtreoir a 
fheabhsú; 

 Is féidir le hilroinnt seirbhísí treorach a bheith ina bac mór struchtúrach ar aon 
mholadh comhleanúnach beartais agus; 

 Tá faisnéis faoin margadh saothair á leabú níos mó i gcórais treorach ar fud 
comhthéacsanna náisiúnta éagsúla. 

 

Dearcthaí páirtithe leasmhara a chur san áireamh go héifeachtach 

Aithníodh i gcomhairliúchán náisiúnta go bhfuil treoir ar feadh an tsaoil riachtanach dar 

leis na páirtithe leasmhara. D'fhoilsigh an Roinn Oideachais tuarascáil ar an 

https://www.gov.ie/pdf/?file=https://assets.gov.ie/24951/dffde726604b451aa6cc50239a375299.pdf#page=null
https://op.europa.eu/en/publication-detail/-/publication/4dfac3fa-7a0b-11ea-b75f-01aa75ed71a1/language-en
https://op.europa.eu/en/publication-detail/-/publication/4dfac3fa-7a0b-11ea-b75f-01aa75ed71a1/language-en

gcomhairliúchán (2023), inar sainaithníodh agus inar pléadh go mion 12 

phríomhtheachtaireacht a bhain le treoir ar feadh an tsaoil in Éirinn. Cuirtear na 

príomhtheachtaireachtaí i láthair faoi na ceannteidil seo a leanas:  

1. Téarmaíocht agus sainmhínithe; 
2. Cur chuige iomlánaíoch i leith treorach; 
3. Treoir ar feadh an tsaoil; 
4. Rochtain agus cuimsiú; 
5. Bacainní ar rochtain; 
6. Leithdháileadh agus cistiú; 
7. Cáilíochtaí, oiliúint, forbairt ghairmiúil leanúnach agus soláthar; 
8. Luath-idirghabháil;  
9. Cultúr agus conairí; 
10. Naisc le fostóirí agus saol na hoibre; 
11. Earcaíocht agus;  
12. Taighde agus meastóireachtaí fianaise-bhunaithe. 

 
Ina theannta sin, leagtar amach in Athbhreithniú OECD ar an Straitéis Náisiúnta 

Scileanna anailís mhionsonraithe ar na láidreachtaí agus na réimsí inar féidir feabhas a 

dhéanamh sa chóras um Threoir ar feadh an tSaoil in Éirinn agus áirítear roinnt moltaí 

tábhachtacha chuige sin. Tá próiseas rannpháirtíochta mionsonraithe agus fairsing mar 

bhonn taca ag Athbhreithniú OECD, ina gcuimsítear na páirtithe leasmhara go léir. 

Rinneadh machnamh cúramach ar dhearcthaí na bpáirtithe leasmhara agus ar na 

príomhtheachtaireachtaí a d'eascair as an dá chomhairliúchán agus an creat 

straitéiseach seo agus an Plean Gníomhaíochta Straitéiseach um Threoir ar feadh an 

tSaoil in Éirinn á dhearadh. 

Dúshláin maidir le creat náisiúnta um threoir ar feadh an 

tsaoil a dhearadh agus a chur i bhfeidhm 

Baineann roinnt dúshlán le Creat Straitéiseach Náisiúnta um Threoir ar feadh an tSaoil a 

dhearadh, a chur i bhfeidhm agus a chomhordú.  

Tá treoir i bhfeidhm in Éirinn le blianta fada. Sular tháinig éabhlóid ar choincheap na 

treorach ar feadh an tsaoil, bunaíodh seirbhísí éagsúla, a raibh a gcultúr agus a n-éiteas 

féin ag gach ceann acu ar fud na hÉireann. Mar a pléadh i gcuid a haon, tá éabhlóid 

tagtha ar an Treoir ar bhealaí éagsúla in earnálacha éagsúla. Ba dhúshlán tosaigh é 

creat aontaithe infheidhme agus uileghabhálach a shainaithint maidir leis an éagsúlacht 

córas atá i bhfeidhm. Mar sin féin, tháinig comhoibriú éifeachtach idir ranna rialtais ón 

nGrúpa Beartais Náisiúnta agus ón gcomhairliúchán le páirtithe leasmhara tríd an 

bpróiseas comhairliúcháin náisiúnta agus mhaolaigh an grúpa comhairleach an dúshlán 

https://www.gov.ie/en/publication/93f99-national-consultation-on-a-strategic-framework-for-lifelong-guidance-2023-report-on-emerging-key-messages/#:~:text=To%20inform%20the%20work%20of%20the%20National%20Policy,the%20key%20messages%20received%20from%20this%20public-consultation%20process.

sin agus tháinig fís do threoir ar feadh an tsaoil chun cinn mar a chuirfear i láthair i gcuid 

a trí. 

Tá a gcuid láidreachtaí agus laigí féin ag gach ceann de na seirbhísí seo, agus oibríonn 

siad laistigh de shamhail oideachais agus chultúrtha ar leith ina bhfuil béim mhór ar an 

Ardteist agus ar phointí le haghaidh iontrála san Ardoideachas. Mar shampla, tugann 

OECD (2023) faoi deara go bhféadfaí an modh agus an leibhéal sealbhaithe scileanna a 

chothromú níos fearr in Éirinn. Go deimhin, luann an OECD (2023 lch. 79) “is cosúil go 

gcuireann seirbhísí comhairleoireachta treorach i scoileanna an-bhéim ar an Ardteist go 

minic ”. Maíonn an OECD freisin “luaigh rannpháirtithe an tionscadail go bhfuil róbhéim 

dáiríre ar dhul chun cinn ón tSraith Shinsearach go dtí an tArdoideachas” (ibid). Tugann 

an OECD faoi deara freisin gur luach cultúrtha é an fócas ar an Ardoideachas atá 

treisithe ag scoileanna, ag tuismitheoirí agus ag an tsochaí níos leithne (OECD, 2023).  

Is féidir ról ríthábhachtach a bheith ag an treoir maidir leis an gcultúr sin a athrú trí 

bhreithniú agus eolas a thabhairt ar an réimse níos leithne conairí foghlama agus 

gairme atá ar fáil do mhic léinn, lena n-áirítear, mar shampla, gairmeacha STEM, 

printíseachtaí agus cláir Bhreisoideachais agus Oiliúna, agus saol na hoibre ar bhonn 

níos ginearálta. Beidh sé ríthábhachtach a chinntiú go mbeadh na roghanna go léir atá 

mar bhonn taca ag lucht treorach feiceálach. Tugann OECD (2023) faoi deara freisin, trí 

fhaisnéis ar líne faoi dheiseanna foghlama agus gairmeacha a chomhdhlúthú agus a 

fheabhsú chun stiúradh, inrochtaineacht agus ábharthacht a fheabhsú agus, go deimhin, 

trí chonairí foghlama agus gairme a neartú thar chúrsa saoil, go dtacófaí le comhairleoirí 

treorach agus le cleachtóirí eile ina gcuid oibre. 

 Mar a luadh roimhe seo, agus coincheap chreat náisiúnta á cheapadh agus á fhíorú, i 

bhfianaise raon feidhme agus raon na seirbhísí treorach laistigh den chóras um threoir 

ar feadh an tsaoil, is dúshlán é tuiscint aontaithe agus leanúnach a fháil ar an bpríomh-

shainmhíniú agus téarmaíocht faoi cad is treoir ann i ndáiríre. Tá taighde maith déanta 

ar an bhfís agus ar na príomhchuspóirí atá le baint amach a leagtar amach san 

fhoilseachán seo i dtéarmaí taighde idirnáisiúnta agus náisiúnta comhaimseartha agus 

atá comhaontaithe ag an nGrúpa Beartais Náisiúnta. Caithfidh treoir ar feadh an tsaoil a 

bheith infheicthe don phobal, inrochtana do chách, normalaithe agus deonach, 

iomlánaíoch nuair is cuí, nuálach, dírithe ar an todhchaí, agus ní mór naisc a 

chomhtháthú le hoideachas, oiliúint agus fostóirí. Dá bhrí sin, aithnítear gur dúshlán a 

d’fhéadfadh a bheith ann go mbeadh acmhainní leordhóthanacha curtha ar fáil chun fís 

an chreata a chur i bhfeidhm agus na príomhchuspóirí a bhaint amach. 

Ar deireadh, agus creat mar seo á chur in oiriúint, ar scála náisiúnta agus ar fud roinnt 

earnálacha, aithnítear éifeachtacht an chur i bhfeidhm a bheith mar dhúshlán. Déanfaidh 

an Grúpa Beartais Náisiúnta monatóireacht, treisiú agus meastóireacht ar thionchar an 

chreata straitéisigh náisiúnta seo mar a leagtar amach sa Phlean Gníomhaíochta 

Straitéiseach (2024-2030) a ghabhann leis d'fhonn a chinntiú go mbaintear amach na 

cuspóirí straitéiseacha agus go dtacaíonn an treoir ar feadh an tsaoil le daoine aonair in 

Éirinn ar feadh a dturais saoil.   

Cuid A trí: fís, colúin, cuspóirí agus torthaí  

Réamhrá  

Tarlaíonn an treoir ar fud raon an-leathan gníomhaireachtaí reachtúla i suíomhanna 

oideachais, i suíomhanna fostaíochta poiblí, agus i líon mór seirbhísí eile ar nós 

seirbhísí pobail, seirbhísí deonacha, seirbhísí ceartais choiriúil agus seirbhísí 

míchumais. Ina theannta sin, cuireann cleachtóirí príobháideacha treoir ar fáil. Tá 

dúshláin ag baint leis seo, mar a pléadh. Mar sin féin, tá na bunsraitheanna do 

chontanam um threoir ar feadh an tsaoil i bhfeidhm cheana féin. Trí chomhoibriú 

éifeachtach ar leibhéil náisiúnta, réigiúnacha agus áitiúla is féidir contanam éifeachtach 

agus fiúntach de threoir ar feadh an tsaoil a bhunú agus a neartú tuilleadh. Go deimhin, 

beidh soláthar níos aontaithe sa chóras um threoir ar feadh an tsaoil in Éirinn. Is céim 

ríthábhachtach é an creat straitéiseach seo do threoir ar feadh an tsaoil ionas gur féidir 

beartas agus cleachtas i roinnt fearainn a éascú chun a bheit ag oibriú as lámha a 

chéile. 

Tugann an chuid seo aghaidh ar fhís, ar cholúin, ar chuspóirí agus ar thorthaí de 

chontanam comhaimseartha seirbhísí um threoir ar feadh an tsaoil in Éirinn.  

Fís fhoriomlán 

Tá fís shoiléir fhiúntach riachtanach chun móiminteam a thógáil agus a choimeád agus 

an cúrsa gníomhaíochta a shocrú maidir leis an méid is gá chun é a bheith ina leasú 

suntasach. Is í fís fhoriomlán na roinne do threoir ar feadh an tsaoil ná: 

 

 “Córas um threoir níos aontaithe a ligfidh do gach duine óg agus duine fásta  
        rochtain a bheith acu ar threoir ar feadh an tsaoil ar ardchaighdeán agus cuí.” 

 

Tugann creat do threoir ar feadh an tsaoil ardán do chóras treorach a chruthóidh agus a 

choinneoidh na coinníollacha maidir le rannpháirtíocht iomlán i saol na hoibre agus na 

foghlama ionas go dtacófar le daoine bláthú agus dul chun cinn a dhéanamh ar 

bhealach a chuireann a dtalainn, a mbuanna, a gcumas agus a n-inniúlachtaí in iúl. Is 

croíluach é an dearadh uilíoch laistigh d'fhís fhoriomlán na treorach ar feadh an tsaoil in 

Éirinn. Caithfidh tacaíocht don treoir ar feadh an tsaoil a bheith ar fáil do gach duine 

beag beann ar a gcéim saoil, a n-aois nó a slí bheatha. 

Tá gá le comhordú láidir ar an leibhéal náisiúnta chun tacú le cur i bhfeidhm beartas um 

threoir ar feadh an tsaoil agus le seirbhísí treorach a sheachadadh. Sampla amháin de  

chomhoibriú agus de chomhordú ar leibhéal náisiúnta is ea obair an ghrúpa 

maoirseachta chun tairseach aonair don ghairmthreoir agus faisnéis ghairme faoi stiúir 

An Roinn Breisoideachais agus Ardoideachais, Taighde, Nuálaíochta agus Eolaíochta a 

bhunú. Sampla eile is ea obair an Ghrúpa Beartais Náisiúnta ina mhaoirseacht ar 

fhorbairt agus ar chur i bhfeidhm an chreata treorach seo ar feadh an tsaoil, faoi stiúir na 

Roinne Oideachais, le tacaíocht ó An Roinn Breisoideachais agus Ardoideachais, 

Taighde, Nuálaíochta agus Eolaíochta, An Roinn Coimirce Sóisialai, An Roinn Leanaí, 

Comhionannais, Míchumais, Lánpháirtíochta agus Óige  agus An Roinn Fiontar, Trádála 

agus Fostaíochta.  

Déanfar an fhís do threoir ar feadh an tsaoil in Éirinn a sheachadadh faoi cheithre 

phríomhcholún agus trí ocht gcuspóir straitéiseacha. Dearadh na colúin, na cuspóirí 

agus na torthaí trí bhreithniú a dhéanamh ar na nithe seo a leanas: 

1. Athbhreithniú ar litríocht agus beartas idirnáisiúnta; 
 

2. Athbhreithniú ar thaighde a rinneadh i gcomhthéacs na hÉireann lena n-áirítear 
athbhreithniú Indecon (2019) ach gan a bheith teoranta dó 

 
3. Beartais agus straitéisí náisiúnta éagsúla amhail an Straitéis Náisiúnta 

Scileanna, an Straitéis Scileanna Digiteacha, leasuithe curaclaim, beartais 
folláine agus forbartha inbhuanaithe; 
 

4. Forbhreathnú agus plé ar straitéisí treorach i ndlínsí eile agus;  
 

5. Comhairliúchán foirmiúil agus domhain le páirtithe leasmhara. 
 
Gabhann Plean Gníomhaíochta Straitéiseach mionsonraithe (2024-2030) leis an gcreat 
seo. 

Colúin straitéiseacha  

 Aithníodh ceithre phríomhcholún straitéiseacha mar na bloic thógála riachtanacha chun 

bunús láidir a chruthú do chóras um threoir ar feadh an tsaoil atá ag teacht chun cinn: 

1. Infheictheacht agus feasacht ar sheirbhísí um threoir ar feadh an tsaoil agus 

soláthar faisnéise agus comhordú láidir; 

2. Caighdeáin agus cáilíocht ar fud an chórais um threoir ar feadh an tsaoil; 

3. Rochtain, cuimsiú agus dearadh uilíoch agus; 

4. Scileanna bainistíochta gairme agus soghluaisteacht gairme ar feadh an tsaoil. 

https://www.gov.ie/pdf/?file=https://assets.gov.ie/24951/dffde726604b451aa6cc50239a375299.pdf#page=null
https://www.gov.ie/en/publication/69fd2-irelands-national-skills-strategy-2025-irelands-future/
https://www.gov.ie/en/publication/69fd2-irelands-national-skills-strategy-2025-irelands-future/
https://www.gov.ie/en/publication/adf42-harnessing-digital-the-digital-ireland-framework/

Léiríonn na ceithre cholún straitéiseacha na príomhréimsí fócais nó tosaíochtaí faoina 

bhfeidhmeoidh fís fhadtéarmach um threoir ar feadh an tsaoil. Tá na ceithre cholún 

straitéiseacha mar bhonn agus mar thaca ag na cuspóirí straitéiseacha seo a leanas. 

Cuspóirí straitéiseacha 

Cinnteoidh an Grúpa Beartais Náisiúnta contanam de threoir agus cuirfidh sé treoir ar 

feadh an tsaoil i gcrích trí na hocht gcuspóir straitéiseacha seo a leanas: 

1. Feabhas a chur ar chomhoibriú agus ar chomhordú idir iad siúd atá freagrach as 

treoir ar feadh an tsaoil le roinnt shoiléir freagrachtaí agus comhordú láidir; 

2. Feasacht agus rochtain níos fearr ar threoir ar feadh an tsaoil a chinntiú chun 

cinntí fiúntacha, eolasacha agus comhfhiosacha a dhéanamh faoi oideachas 

agus gairmeacha i ndomhan atá ag síorathrú;  

3. Treoir ar feadh an tsaoil a leabú laistigh de shaol na hoibre;  

4. Feabhas a chur ar shoiléireacht maidir le caighdeáin agus cáilíocht i dtreoir ar 

feadh an tsaoil; 

5. Beartais fhianaise-bhunaithe a fhorbairt tuilleadh a chabhróidh le feabhas a chur 

ar cháilíocht agus ar thionchar um threoir ar feadh an tsaoil; 

6. Cuimsiú agus cothromas rochtana a chur chun cinn trí threoir ar feadh an tsaoil a 

sholáthar, a bhfuil cur chuige uilíoch deartha mar bhonn agus mar thaca aige;  

7. Féachaint lena chinntiú go mbeidh scileanna pleanála gairme agus bainistíochta 

ina bhfócas comhsheasmhach ar sholáthar treorach agus;  

8. Tacú le soghluaisteacht ghairme do dhaoine aonair trí threoir ar feadh an tsaoil a 

sholáthar. 

Leis na hocht gcuspóir straitéiseacha beifear in ann na torthaí seo a leanas a bhaint 

amach. 

Torthaí 

Idir 2024 agus 2030 cuirfidh na ranna a bhfuil ionadaíocht acu ar an nGrúpa Beartais 

Náisiúnta obair a bhaineann le gach ceann de na ceithre cholún chun cinn agus 

féachfaidh siad le gach ceann de na torthaí seo a leanas a chur chun cinn. Cuirtear 

gach toradh i láthair sa chreat seo faoi cholún gaolmhar. 

   Colún  Toradh   

1   

Infheictheacht agus feasacht 
ar sheirbhísí um threoir ar 

feadh an tsaoil agus ar 
sholáthar faisnéise   

 Beidh rochtain ag daoine aonair ar threoir chuí 
neamhchlaonta ar feadh a saolré    

 Tá daoine aonair soiléir maidir leis na seirbhísí 
treorach atá ar fáil agus beidh a fhios acu conas 
rochtain a fháil ar sheirbhísí treorach    

 Tá rochtain ag gach duine ar thacaíocht 
chuimsitheach agus ardchaighdeáin, éasca le 
húsáid, inrochtana agus iomchuí    

 Beidh rochtain ag daoine aonair ar dheiseanna 
níos mó a bhaineann leis an obair mar gheall ar 
naisc fheabhsaithe idir saol na hoibre agus 
seirbhísí treorach i ngach earnáil   
  

2   
Caighdeáin agus cáilíocht ar 
fud an chórais um threoir ar 

feadh an tsaoil   

 Tá caighdeáin shoiléire thrédhearcacha treorach le 
feiceáil ar gach leibhéal i ngach earnáil    

 Tá oiliúint agus forbairt saineolais agus 
gairmiúlachta na ndaoine a bhfuil baint acu le treoir 
ar feadh an tsaoil a sheachadadh ar siúl i gcónaí     

 Cinnteoireacht atá bunaithe ar fhianaise agus cur 
chuige comhoibríoch chun príomhfhaisnéis a roinnt 
ar fud an chórais agus idir earnálacha    

  

3   
Rochtain, cuimsiú agus 

dearadh uilíoch   

 Tá rochtain ag gach duine ar thacaíocht 
chuimsitheach agus ardchaighdeáin, éasca le 
húsáid, inrochtana agus iomchuí    

 Tá rochtain ag gach duine ar sheirbhísí um threoir 
ar feadh an tsaoil atá cuimsitheach, iomlánaíocha, 
neamhchlaonta agus ar ardchaighdeán    

 Tá rochtain ag grúpaí faoi mhíbhuntáiste go 
háirithe, mar a shainaithnítear sa Straitéis um 
Litearthacht do Dhaoine Fásta ar feadh an tSaoil, 
ar sheirbhísí cuimsitheacha iomlánaíocha, 
neamhchlaonta agus ardchaighdeáin um threoir ar 
feadh an tsaoil    

 Tá soláthar um threoir deartha go huilíoch do 
chách     
  

4   
Scileanna bainistíochta 

gairme agus soghluaisteacht 
ghairme ar feadh an tsaoil  

 Is féidir le gach duine aonair rochtain a fháil ar 
thacaíocht atá dírithe ar an duine maidir le:    

- Scileanna bainistíochta gairme a fhorbairt    
- Uasoiliúint    
- Athoiliúint    
- Soghluaisteacht    
- Féinfhostaíocht agus saol na hoibre 
- Margadh an tsaothair     

  

 

Sa Phlean Gníomhaíochta Straitéiseach (2024-2030) a ghabhann leis seo, tabharfar 

níos mó eolais ar chonair na hoibre do gach roinn a bhfuil ionadaíocht aici sa ghrúpa 

Beartais Náisiúnta agus i gcomhlachtaí eile.  

Conclúid agus cur i bhfeidhm 

Chun a chinntiú go bhfanfaidh a muintir ar an tsócmhainn is fearr in Éirinn, ní mór díriú 

níos déine anois ar chur chuige ar feadh an tsaoil i leith treorach. Chun na bearnaí a 

shainaithnítear i dtuarascáil Indecon a iamh agus na deiseanna féideartha a shainaithin 

Tionscadal Straitéise Scileanna OECD a bhaint amach, aithnítear go bhfuil gá le cur 

chuige comhtháite uile-rialtais maidir le foghlaim agus treoir ar feadh an tsaoil. Dá réir 

sin, beidh ról comhoibritheach ag gach ball den Ghrúpa Beartais Náisiúnta chun córas 

ardfheidhmiúil um threoir ar feadh an tsaoil a bhaint amach. 

 

Mar a thagraítear dó ar fud an chreata, dearadh Plean Gníomhaíochta Straitéiseach 

(2024-2030) chun an fhís do threoir ar feadh an tsaoil a sheachadadh faoi na ceithre 

cholún agus trí na hocht gcuspóir chun na torthaí sainaitheanta a bhaint amach. Cuirfidh 

an Grúpa Beartais Náisiúnta maoirseacht ar fáil ar sheachadadh na hoibre seo agus 

leanfaidh sé ar aghaidh ag obair i gcomhar le chéile chun gach gné den chreat 

straitéiseach náisiúnta agus den phlean gníomhaíochta straitéiseach a chur chun cinn. 

Leanfaidh an grúpa comhairleach ag tacú le gníomhaíochtaí straitéiseacha a 

sheachadadh. Ó am go chéile, d'fhéadfadh sé gur ghá cuireadh a thabhairt do 

chomhaltaí breise chuig an ngrúpa comhairleach nó foghrúpaí a bhunú chun 

gníomhaíochtaí straitéiseacha sonracha a chur chun cinn. Tá gá le comhordú láidir ar 

an leibhéal náisiúnta chun tacú le beartais um threoir ar feadh an tsaoil a chur i 

bhfeidhm agus seirbhísí treorach a sholáthar. 

 

Tá ról lárnach le himirt ag na ranna a chuimsíonn an Grúpa Beartais Náisiúnta lena 

chinntiú go bhfuil an bonneagar ceart, tacaíochtaí lena n-áirítear bearta buiséid agus 

bearta eile i bhfeidhm chun tacú le treoir ar feadh an tsaoil d'fhonn torthaí atá ag 

feabhsú i gcónaí san oideachas, san fhostaíocht, sa gheilleagar agus sa tsochaí a 

sheachadadh. Tá soláthar treorach ar dhea-chaighdeáin agus inrochtana ar fud na 

saolré, agus cur chuige deartha uilíoch mar bhonn agus mar thaca aige, ríthábhachtach 

chun go n-éireodh leis na hiarrachtaí sin. Leanfaidh gníomhartha straitéiseacha a 

dhéanfaidh gach roinn amach anseo ag tógáil ar an mbonneagar, ar na hacmhainní 

agus ar na meicníochtaí lena chinntiú go mbeidh treoir fhiúntach ar feadh an tsaoil ar fáil 

do chách.  

Aguisín 1: Athbhreithniú Indecon ar threoir 
Ghairme (2019) 

Fuarthas in athbhreithniú Indecon go dtaispeánann Éire roinnt gnéithe de chóras 

éifeachtach um ghairmthreoir ar feadh an tsaoil. Tugann an fhianaise a cuireadh le 

chéile mar chuid den athbhreithniú neamhspleách seo le fios, áfach, go bhfuil bearnaí 

suntasacha ann. Tá géarghá le rannpháirtíocht éifeachtach fiontraíochta a fheabhsú 

agus úsáid i bhfad níos mó a bhaint as teicneolaíocht atá meascaithe le tacaíochtaí 

treorach eile maidir le gairmthreoir a sholáthar. Tá gá freisin le leasuithe ar struchtúir 

eagraíochtúla chun tacú le soláthar faisnéise agus gairmthreorach ar ardchaighdeán ar 

feadh an tsaoil.  

Tá moltaí Indecon deartha chun tacú le spriocanna náisiúnta do bheartas 

gairmthreorach éifeachtach agus uilechuimsitheach lena n-áirítear: 

 Uirlisí treorach agus faisnéis ghairme ar ardchaighdeán a sholáthar; 

 Feasacht ar chonairí éagsúla lena n-áirítear printíseachtaí agus cúrsaí oiliúna 

agus; 

 Rannpháirtíocht níos fearr le fiontar.  

Tugtar achoimre thíos ar mholtaí Indecon, agus tá sé de chumas acu cabhrú chun 

aghaidh a thabhairt ar riachtanais scileanna daoine aonair agus an gheilleagair 

(INDECON, 2019 pviii). 

 

Áirítear na nithe seo a leanas mar achoimre ar na moltaí: 

Leasuithe ar shocruithe rialachais agus seachadta 

1. Grúpa Beartais Náisiúnta a cheapadh chun straitéis chomhleanúnach, fhadtéarmach 

a fhorbairt do threoir ghairme ar feadh an tsaoil. 

2. Béim leanúnach ar bheartas fianaise-bhunaithe, lena n-áirítear trí fhóram débhliantúil 

do pháirtithe leasmhara a eagrú. 

3. Eagraíocht tacaíochta a bhunú chun maoirseacht a dhéanamh ar sheirbhísí treorach 

atá éascaithe ag teicneolaíocht, arna maoiniú i bpáirt ag an gCiste Náisiúnta Oiliúna. 

https://www.gov.ie/pdf/?file=https://assets.gov.ie/24951/dffde726604b451aa6cc50239a375299.pdf#page=null
https://www.gov.ie/pdf/?file=https://assets.gov.ie/24951/dffde726604b451aa6cc50239a375299.pdf#page=null

4. DE chun Tascfhórsa um Chur i bhFeidhm a chur ar bun chun na leasuithe atá 

beartaithe a chur chun cinn. 

5. Seirbhís Chomhsheasmhach um Threoir agus Tacaíocht d'Fhoghlaimeoirí a 

chomhtháthú 

Feabhas ar Bhreisoideachas agus Oiliúint maidir le huirlisí 

agus faisnéis um threoir ghairme  
6. Tacaíochtaí gairmthreorach cumaisc ilchainéil a sholáthar, lena n-áirítear uirlisí ar líne 

le rochtain ar an bhfón agus ar líne do chleachtóirí treorach a bhfuil taithí acu. 

7. Tairseach gairmeacha lárnaithe atá éasca le húsáid a neartú agus a chur chun cinn.  

8. Sainchleachtóirí treorach a leithdháileadh ar ghrúpaí scoileanna ar bhonn réigiúnach. 

9. Infheistiú i soláthar faisnéise inrochtana faoin margadh saothair.  

 

Rannpháirtíocht fiontair a fheabhsú  

10. Clár a chur i bhfeidhm leis an earnáil fiontraíochta chun aird a tharraingt ar na 

buntáistí a bhaineann le páirt a ghlacadh i dtreoir ghairme. 

11. Tacaíochtaí d'fhostóirí chun ionchuir ghairmthreorach agus taithí oibre a éascú.  

12. Bearta a thabhairt isteach chun rannpháirtíocht scoláirí, tuismitheoirí agus múinteoirí 

a mhéadú ag líon méadaithe aontaí/ceardlann gairme réigiúnacha. 

13. Rochtain níos leithne ar chláir taithí oibre agus printíseachtaí ag baint úsáid as 

seirbhísí meaitseála ar líne. 

14. Comhoibriú a spreagadh i measc grúpaí scoileanna le haghaidh rannpháirtíochtaí 

comhfhiontair. 

 

Cuimsiú a chur chun cinn 

15. Modúl ar leith ar threoir ghairme a thabhairt isteach mar chuid d'oiliúint do 

mhúinteoirí i Scoileanna Speisialta. 

16. Rochtain a sholáthar d'fhoghlaimeoirí oideachais speisialta agus d'fhoghlaimeoirí 

fásta ar na lársheirbhísí tacaíochta gairme feabhsaithe atá beartaithe, lena n-áirítear 

faisnéis faoi dheiseanna sa mhargadh saothair. 

17. Tacaíochtaí breise um Fhorbairt Ghairmiúil Leanúnach speisialaithe a chur ar fáil do 

mhúinteoirí i scoileanna speisialta. 

18. Tús áite a thabhairt do leithdháileadh acmhainní, lena n-áirítear múinteoirí treorach 

d'fhoghlaimeoirí is mó a bhfuil cúnamh de dhíth orthu. 

Aguisín 2: Athbhreithniú OECD ar Straitéis 
Scileanna Éireann: measúnú agus moltaí 
(2023) 

Breathnaíodh go forleathan ar shaincheisteanna faoin threoir ghairme, faoin treoir ar 

feadh an tsaoil, agus faoin soláthar eolais ghairme in Athbhreithniú an OECD ar Straitéis 

Scileanna Éireann, ar foilsíodh a Thuarascáil an 9 Bealtaine 2023. 

Tugtar faoi deara sa tuarascáil, in ainneoin soláthar fairsing seirbhísí gairmthreorach in 

Éirinn, go bhfuil spás fós le feabhsú i roinnt réimsí agus go bhfuil roinnt moltaí sonracha 

déanta ag an OECD ina leith sin mar atá mínithe thíos. 

Achoimre ar réimsí ábhartha i dtuarascáil an OECD 
Caibidil 2: Deiseanna chun cothromaíocht a fháil i scileanna trí sholáthar 

freagrach agus éagsúlacht scileanna 

Deis 1: Feabhas a chur ar fhaisnéis agus ar threoir do dhaoine aonair maidir le 

bealaí foghlama agus gairme 

Taif 1: Comhordú ar threoir ar feadh an tsaoil a neartú chun tacú le cur chuige 
straitéiseach as seo amach. 

Gníomhaíocht 1.1: Leanúint ar aghaidh ag glacadh páirte go gníomhach 
sna gníomhaithe ábhartha go léir chun creat straitéiseach fadtéarmach 
comhleanúnach a fhorbairt do threoir ar feadh an tsaoil. 

Gníomh 1.2: Comhordú náisiúnta seirbhísí treorach ar feadh an tsaoil a 
neartú.  

Taif 2: Faisnéis ar líne maidir le deiseanna foghlama agus gairmeacha a 
chomhdhlúthú agus a fheabhsú chun inseoltacht, inrochtaineacht agus 
ábharthacht a fheabhsú. 

Gníomh 2.1: Tairseach lárnaithe ar líne a fhorbairt d’fhaisnéis uile ar 
dheiseanna foghlama agus gairmeacha trí fhaisnéis a chomhordú agus a 
chomhdhlúthú ar bhealach níos fearr. 

Gníomh 2.2: Cinntiú go bhfuil faisnéis ar líne éasca le húsáid agus 
curtha in oiriúint do riachtanais foghlaimeoirí aonair trí scagairí, uirlisí 
féinmheasúnaithe agus rochtain dhíreach ar chomhairleoirí a úsáid. 

Gníomh 2.3: Feabhas a chur ar scaipeadh faisnéise faoi ghanntanas 
scileanna agus mí-oiriúnuithe, torthaí foghlama agus conairí. 

Taif 3: Seirbhísí um threoir a leathnú agus a neartú chun a chinntiú gur féidir le 
gach duine rochtain a fháil ar threoir ar ardchaighdeán thar an gcúrsa saoil. 

Gníomh 3.1: Cáilíocht na seirbhísí treoirchomhaileoireachta i scoileanna 
a neartú trí am agus acmhainní cuí a thabhairt do chomhairleoirí treorach 
agus fostóirí a thabhairt isteach tuilleadh i soláthar seirbhísí treorach. 

Gníomh 3.2: Seirbhísí treoirchomhaileoireachta a neartú i scoileanna 
trína gcur ar fáil ar bhonn níos forleithne agus raon leathan conairí 
foghlama agus gairme féideartha a chlúdach. 

Gníomh 3.3: Feabhas a chur ar fháil agus ar inrochtaineacht seirbhísí 
neamhspleácha cuimsitheacha gairmthreorach thar oideachas tosaigh trí 
thacaíocht institiúideach do dhaoine fásta a neartú. 

Gníomh 3.4: Seirbhísí treorach do dhaoine fásta a dhíriú ar ghrúpaí is 
faide i gcéin ón margadh saothair agus i mbaol post a chailleadh. 

Deis 2: Cosáin foghlama agus ghairme a neartú ar feadh a tsaoil 

Rec 4: Conairí ón scoil chuig breisoideachas agus oiliúint agus printíseachtaí a 
chur chun cinn agus a neartú chun córas treasach cothromaithe agus soláthar 
éagsúla scileanna a fhorbairt.  

Gníomh 4.1: Athraigh tuiscintí ar bhreisoideachas agus oiliúint agus 
printíseachtaí trí threoir ghairme, cumarsáid agus athbhrandáil níos fearr. 

 

Caibidil 3: Rannpháirtíocht níos mó san fhoghlaim ar feadh an tsaoil a chothú san 

ionad oibre in Éirinn agus lasmuigh de 

Deis 1: Dreasachtaí do dhaoine aonair a neartú chun páirt a ghlacadh i bhfoghlaim 
ar feadh an tsaoil 

Taif 2: Tacaíocht shaincheaptha spriocdhírithe a chur ar fáil do dhaoine 
dífhostaithe chun aghaidh a thabhairt ar na bacainní sonracha atá rompu maidir 
le páirt a ghlacadh i bhfoghlaim ar feadh an tsaoil. 

Gníomhaíocht 2.3: Tacaíocht a mhéadú do ghrúpaí leochaileacha chun 
páirt a ghlacadh i bhfoghlaim ar feadh an tsaoil trí threoir spriocdhírithe 
agus forlíontaí airgeadais a sholáthar chun aghaidh a thabhairt ar 
chostais indíreacha na foghlama. 

Taif 3: Córas soiléir láidir foghlama ar feadh an tsaoil agus tacaíochta a bhunú 
d'fhostóirí chun iad a mheaitseáil go héifeachtúil le hoiliúint a fhreastalaíonn ar a 
gcuid riachtanas. 

Gníomh 3.1: Córas um threoir foghlama ar feadh an tsaoil a fhoirmiú 
d'fhostóirí trí mheastóireacht a dhéanamh ar láidreachtaí agus laigí, 
chomh maith le féidearthacht, na samhlacha éagsúla de chomhtháthú 
seirbhíse. 

Gníomh 3.2: Tairseach ar líne a dhearadh atá saincheaptha do 
riachtanais fostóirí agus an tairseach sin a chomhtháthú i gcóras um 
threoir foghlama ar feadh an tsaoil a d'fhéadfadh a bheith níos leithne 
d'fhostóirí. 

Gníomh 3.4: Plean oibre a fhorbairt chun treoir bhreise spriocdhírithe a 
sholáthar d'fhiontair bheaga agus mheánmhéide, ag tosú le clár píolótach 
in earnálacha a bhfuil tosaíocht náisiúnta acu. 

Caibidil 4: Scileanna a threisiú chun nuálaíocht a chur chun cinn agus 

feidhmíocht gnólachtaí a neartú in Éirinn 

Deis 1: Úsáid níos fearr a bhaint as tallann taighde na hÉireann agus as córas 
taighde agus nuálaíochta poiblí chun nuálaíocht a chur chun cinn laistigh de 
ghnólachtaí 

Rec 2: Scileanna taighdeoirí iarchéime agus dochtúireachta san fhórsa saothair 
a ghríosadh ar bhealach níos fearr chun cumas nuálaíochta gheilleagar na 
hÉireann a neartú. 

Gníomh 2.3: Treoir ghairme a neartú do chéimithe taighde agus forbairt 
tras-scileanna a chomhtháthú níos fearr in oiliúint taighde ag gach 
leibhéal. 

Aguisín 3: An Grúpa Comhairleach 

Is mian leis an nGrúpa Beartais Náisiúnta buíochas a ghabháil leis an nGrúpa 

Comhairleach as a chuidiú saineolach leis an bhfoilseachán seo. Chuir an Grúpa 

Comhairleach go mór le hábhar an chreata seo. Rinneadh ionadaíocht ar na 

heagraíochtaí seo a leanas ar an ngrúpa seo: 

AGA – Cumann Treorach d'Aosaigh 

AHEAD – Cumann um Rochtain ar Ardoideachas agus Míchumas 

AHECS – Cumann na Seirbhísí Gairmeacha Ardoideachais 

DFHERIS – An Roinn Breisoideachais agus Ardoideachais, Taighde, Nuálaíochta agus 

Eolaíochta 

DE/RO - An Roinn Oideachais 

ELGPN - Líonra Eorpach um Beartas Treorach ar feadh an tSaoil 

ETBI – Boird Oideachais agus Oiliúna Éireann 

IBEC – Cónaidhm Ghnó agus Fhostóirí na hÉireann 

IGC – Institiúid na dTreoirchomhairleoirí 

INOU – Eagraíocht Náisiúnta na hÉireann do Dhaoine Dífhostaithe 

JMB – Comhchomhlacht Bainistíochta 

Ollscoil Mhá Nuad (An Roinn Oideachais d’Aosaigh agus Pobail) 

Seirbhís Gairmeacha Choláiste na Tríonóide 


